
ISSN 0351-3181 LIGODINA 
POK229BROJ 

ЧИСЛО 3/2022

Savez Rusina Republike Hrvatske  •  Союз Русинох Републики Горвaтскей 

    Нова     Думка



2 НОВА ДУМКА   ЧИСЛО 3/20222

На поволанку Уряду за люд-
ски права и права национал-
них меншинох, предсидатель-
ка Союзу Русинох Републики 
Горватскей, Дубравка Раш-
лянин, участвовала на сходу 
о Витвореню рамиковей кон-
венциї за защиту национал-
них меншинох, котри у ор-
ґанизациї Уряду за людски 
права и права националних 
меншинох, а у сотруднїцтве 
зоз Совитодавним одбором 
Рамиковей конвенциї Ради 
Европи за защиту национал-
них меншинох отримана 23. 

мая у Горватским соборе.  
На сходу були присутни пред-
ставителє Совитодавного од-
бору Ради Европи, предста-
вителє Горватского собору и 
Влади Републики Горватскей, 
представиталє Уставного суду 
Републики Горватскей, за-
ступнїки националних мен-
шинох у Горватским соборе, 

члени Совиту за национални 
меншини, медзи хторима 
були Звонко Костелник и Ма-
рия Семенюк Симеунович, 
потим представителє минис-
терствох, академских здру-
женьох и фаховцох.  
Схадзка обезпечела платфор-
му за диялоґ медзи Совито-
давним одбором и Републику 

Горватску и дискусию о Пия-
тим думаню Совитодавного 
одбора Ради Европи о Ви-
твореню рамиковей конвенциї 
за защиту националних мен-

шинох з боку Горватскей, а 
котру прилапел Одбор ми-
нистрох Ради Европи на схад-
зки 23. фебруара 2022. року. 
Звонко Костелник, проф. 

ОТРИМАНИ СХОД О ВИТВОРЕНЮ РАМИКОВЕЙ КОНВЕНЦИЇ ЗА  
ЗАЩИТУ НАЦИОНАЛНИХ МЕНШИНОХ У ЗАҐРЕБЕ

�  DRUŠTVO I POLITIKA – ДРУЖТВО И ПОЛИТИКA

Делеґациия Союзу Русинох РГ и Українскей заєднїци зоз пред-
сидательку Совитодавного одбору

Предсидатель Совиту за национални меншини РГ, А. Толнауер

Представителє политичней и културней дї ялносци националних 
меншинох РГ

Учашнїки конвенциї

Зоз Службу Божу у церкви 
св. Леополда Боґдана Ман-
дича у Боґдановцох почали 
днї Општини Боґдановци и 
Дзень бранїтельох Боґданов-
цох, а тирвали од 5. по 8. 
май. После Служби Божей 
на памятнїк у центру валала 
положени венци и запалєни 
швички за шицки жертви 
Отечественей войни.  
Програма означованя пред-
лужена зоз шветочну схадзку 
у Горватским доме у Боґда-
новцох, а по одлуки Ради Оп-
штини Боґдановци и Општи-
ни Поличник заключена По-
веля приятельства. Повеля 
приятельства промовує важ-
носц преширйованя и змоц-
ньованя медзисобних одно-
шеньох, почитованя и дови-
рия, сотруднїцтва на привред-

ним, здравственим, вoспит-
но-образовним, културним и 
спортским подручу. Повелю 
приятельства подписали на-
чалнїк Oпштини Боґдановци, 

пан Марко Барун и началнїк 
Општини Поличник, пан Да-
вор Лончар.  
У културней програми пред-
ставело ше КУД „Яким Гар-

ди“ зоз Петровцох зоз Хлоп-
ску шпивацку ґрупу и Ярос-
лавом Медєшом як солистом 
на ґитари. Програма означо-
ваня Општини предлужена 
ютредзень, 6. мая, зоз змага-
ньом у вареню паприґашу на 
котрим участвовали понад 
дзешец екипи зоз Општини 
и зоз Вуковару. У културней 
програми наступели шлїдую-
ци дружтва: Дружтво „Рус-
нак“ зоз Петровцох, КУД „Се-
лянска злога“ Боґдановци и 
КУД „Яким Гарди“ Петровци. 
Началнїк Општини Боґданов-
ци Марко Барун шицким по-

дзековал котри наступели на 
дню Општини и указали кул-
турни скарб свойого народу.  
Собота, 7. мая, була резер-
вована за вежбу Цивилней 

защити зоз огньогасцами 
ДОД Петровци, а вежбу ви-
ведли зоз школярами котри 
ше нашли залапени у огню, 
а на спортским стадиону у 
Петровцох одбавене фодбал-
ске змаганє фодбалерох по-
чатнїкох медзи ФК Кроациа 
Боґдановци и ФК Петровци. 
Внєдзелю ше друженє пред-
лужело у змаганю у лапаню 
риби на старей Вуки у Вуко-
варе, а закончело ше у ЛД 
Сокол у Боґдановцох, на по-
лудзенку за шицких змага-
тельох. 
Звонко Костелник, проф.

Часц руских танцох

Дружтво РуснакХлопска шпивацка ґрупа КУД Яким Гарди Петровци

Члени танєчней секциї КУД Яким Гарди зоз Петровцох

ОТРИМАНИ ДНЇ ОПШТИНИ БОҐДАНОВЦИ И  
ДЗЕНЬ БРАНЇТЕЛЬОХ БОҐДАНОВЦОХ

Остатнї два роки пре панде-
мию вируса корона и пре 
предписани защитни епиде-
мийни мири преслава Дня 
Городу Вуковару  мала єд-
ноставнєше виданє. Могло 
би ше повесц же ше того 
року шицко почало помали 
врацац на старе. Так, того 
року преслава почала уж 27. 
априла зоз концертом тамбу-
рового Ґолден Стринґс Ор-
кестру, а предлужело ше 29. 
априла зоз вельким концер-

том ГКМД „Дунай“.    
На сам Дзень Городу Вуко-
вару, 3. мая, дзень уж по тра-
дициї почал рано з виводзе-
ньом „На красним белавим 
Дунаю“ Йохана Штрауса 
прейґ мобилного розгласа 
през городски улїци. Потим 
на Мемориялним теметове 
жертвох зоз Отечественей 
войни ушлїдзело даванє чес-
ци погинутим горватским 
бранїтельом, а у церкви св. 
Филипа и Якова одслужена 

Служба Божа.  
Того року под назву „Мла-
досц и радосц Вуковару“ до 
городу ше врацел Кветни кор-
зо, у хторим участвовало коло 
600 дзецох зоз вуковарских 
дзецинских заградкох, вуко-
варских основних школох, 
Мажореткинї городу Вуко-
вару и Городски плехови ор-
кестер Вуковар. 
Под назву „Любим локалне“ 
на 19 годзин отримана му-
зична програма културно-

уметнїцких дружтвох Вуко-
вару. У тей програми учас-
твовало и КУД „Осиф Кос-
телник“ Вуковар, хторе з тей 
нагоди одшпивало три руски 
шпиванки.  Мишани хор под 
водзеньом Мариї Закалюк од-
шпивал „Зреє жито, зреє“, 
„Червена ружа тояка“ и „Веж-
нї зайду и я зайду“. Водитель 
оркестра бул Звонимир Муса. 
 

Лю. Гаргай 

ПРЕСЛАВЕНИ ДЗЕНЬ ГОРОДУ ВУКОВАРУ

Општина Томповци спрам 
остатнього попису житель-
ства чишлї 1 125 жительох, 
а облапя 5 населєня: Берак, 
Бокшич, Миклошевци, Том-
повци и Чаковци. И попри 
нєвелького числа жительох 
збуваю ше рижнородни подїї, 
а то доказує и означованє 
Дньох Општини Томповци. 
Тогорочни Днї Општини Том-
повци отримовали ше од 19. 
по 23. май и мали богату про-
граму у котрей участвовали 
шицки здруженя зоз подруча 
Општини. Векшина актив-
носцох ше одбувала у Берку, 
хтори бул преглашени за Ва-
лалску престолнїцу за 2022. 
рок. Днї Општини почали 19. 
мая у Берку зоз означованьом 
Дня бранїтельох Општини 
Томповци и зоз приятельским 
фодбалским змаганьом медзи 
екипами Општини и Станїци 
гранїчней полициї Товарнїк. 
Дзень ОШ Чаковци уж ше 
традицийно отримує у рами-
кох Дньох Општини и вязани 

є за Дзень фамелиї (15. 5.), а 
того року є означени 20. мая 
у Будинку култури у Берку. 
У исти час у Чаковцох, у Бу-
динку култури отримани тур-
нир у шаху, а у Мадярским 
доме по першираз отримана 
„Фишияда“ у орґанизациї до-
машнього КУД „Чаковци“. 
Всоботу, 21. мая, у Берку от-
римана промоция кнїжки 
„Драґица з Берку. Народна 
миротворка“ авторки Драґици 
Алекси. Потим у Томповцох, 
у орґанизациї домашнього 

КУД „Звонко Ґалович-Нона“, 
отримана манифестация 
„Томповски днї“. У центру 
валала на отвореней бини на-
ступели Културни центер „Иґ-
рище“ зоз Жупанї, КУД „Тка-
ница“ и КУД „Тамбурка“ з 
Винковцох, Хлопска шпивац-
ка ґрупа „Бетярини“ з Дякова, 
КУД „Чаковци“ зоз Чаковцох 
и КУД „Яким Ґовля“ з Мик-
лошевцох. Миклошевчанє ше 
представели зоз дзецинску и 
старшу танєчну секцию, як 
и зоз Женску шпивацку ґрупу. 

Нєдзеля була знова резерво-
вана за друженє у Берку. Пер-
ше, у орґанизациї пикадо клу-
ба „Sport caffe Berak“, а у 
сотруднїцтве з Општину, бул 
отримани турнир у пикаду 
на хторим ше змагали коло 
трицец екипи. Попри пред-
ставнїкох месней власци, тур-
нир нащивел и жупан вуко-
варско-сримски Дамир Де-
канич. Того вечара шицки 
присутни, як домашнї так и 
вельочислени госци, могли 
уживац у тамбуровим кон-
церту. Розшпивану и розтан-
цовану публику попри до-
машнїх „Сримцох“, забавяли 
и тамбурово состави „Алеґ-
ро“, „Ринґишпил“, „Славон-
ци“, „Дєрма“ и „Синове ров-
нїни“. Означованє Дньох Оп-
штини закончело ше пондзе-
лок, 23. мая, зоз святочну 
Схадзку Општинскей ради 
котра ше отримовала у но-
вообновеним и опременим 
Будинку култури у Бокшичу. 

Леся Мудри

ДНЇ ОПШТИНИ ТОМПОВЦИ

Члени Дружтва после наступу

Мишани хор у виводзеню руских народних шпиванкох

Руски народни танци

ПРИПОВЕДАНЄ КВЕТНИХ ПРИПОВЕДКОХ 
НАЦИОНАЛНИХ МЕНШИНОХ И ГОРВАТСКОГО НАРОДУ

У рамикох проєкту „Фестивал квеца“, 
од 13. по 15. май, шицки хтори нащивели 
Осиєк як и його жителє, мали нагоду 
врациц ше до часох скорей корони кед 
май пирскал з манифе-
стациями и збуванями 
на отвореним. 
Того року туристична 
заєднїца и Город Осиєк 
порихтали богату про-
граму у хторей було и 
приповеданє кветних 
приповедкох национал-
них меншинох и горо-
ватского народу.  
Приповедки преложени 
на горватски язик, у Пар-
ку краля Држислава, дзе 
ше отримовали шицки 
манифестациї Фестива-
ла квеца, читал ґлумец 
Ґордан Мариянович. 
Агнетка Балатинац, як 
Представителька рускей 
националней меншини 
Осєцко-бараньскей жу-
паниї и член КУД Рус-
нацох Осиєк, за тоту на-
году написала єдну 
писньочку о тулїпану, 
бо задана тема було квеце, а пречитал 
ю уж спомнути ґлумец. 
Шицки тексти мушели буц преложени 
на горватски язик, та вам у предлуженю 
приложиме читану писньочку. 

Окрем нашей, були пречитани горватски, 
мадярски, македнски, нємецки, словен-
ски и сербски приповедки и писньочки, 
а попри професийней презентацї, як то 

уж ґлумци знаю, инте-
ресантни були шминка 
и облєчиво самого ґлум-
ца, хторе сце годни опат-
риц на фотоґрафиї. А 
концом дня, кед уж ґлу-
мец закончел зоз при-
поведками, кед ше швет-
ла на фонтани запалєли, 
а цмота почала обвивац 
парк при Школьки, шиц-
ки хторих обняли пре-
красни приповедки, 
мали нагоду покоштовац 
и смачни кифлочки, а 
дзеци подоставали и ли-
зальки.  
Город Осиєк ше намага 
каждого року, накеди 
хвиля дошлєбодзи, по-
рихтац богату програму 
на отвореним, у своїх 
паркох, побрежю рики 
Драви, на городских 
площох, а до шицкого 
уключиц и национални 

меншини. 
Того пиятку, 13. мая, окрем присуство-
ваня приповеданю кветних приповедкох, 
дзеци ше могли випробовац у пендраню 
на древо, як и у балансованю на пантлїки 

за балансованє на 20 центиметри од 
жеми. 
През три днї тирваня тей манифестациї 
могло ше найсц велї цикави змисти у 
хторих найвецей були уключени дзеци, 
школяре штреднїх фахових школох, му-
зични школи, и же бизме нє забули да-
кого, спомнєме ище лєм квецарох хтори 
прикрашели парк при Школьки, як го 
Осєчанє звичайно волаю, и направели 
винчани букети за ревию квеца.  
Було ту ище и сликованє, фахови водзаче 
водзели по паркох, а нащивителє всоботу 
и внєдзелю могли дацо з виложеного 
квеца и купиц.  
Желєна синерґия, як представели орґа-
низаторе шицки днї Фестивалу, намага 
ше у людзох зобудзиц позитивну енер-
ґию и свидомосц о околїску у хторим 
жиєме, а пестуюци любов ґу природи, 
окреме при младших возростох розвивац 
окремну чувствительносц ґу квецу, дре-
вом и рошлїном у числених осєцких 
паркох и самим городу хтори прегла-
шени за найжелєнши варош у Горват-
скей, а тиж так и приблїжиц приповедки 
о квецу даєдних з 22 националних мен-
шинох, кельо их жиє у Осиєку. Нам 
була велька чесц же медзи поволанима 
була и наша, руска национална менши-
на. 
 

Агнетка Балатинац

Ґлумец Ґордан Мариянович приповеда кветни приповедки у парку краля Држислава у Осиєку

LALA 
Bila jednom jedna lala 
Iz Bačke nam došetala, 
U Osijeku dom je našla 
Baš u parku Držislava. 

 
Tulipan su napisali 

Da se stručno lala zove 
I još kažu rod joj davni 

Ljiljan bješe nježni, sjajni. 
 

Jel s planina il’ iz stepa 
Naš tulipan korijen vuče 
Nikom više važno nije 

Dok nam sunce lale grije. 
 

A kad večer tiha dođe 
Naš tulipan snivat pođe, 

Skupi cvijetak svoje stapke 
I utone u sne slatke. 

 
Ahnetka Balatinac 

U Osijeku, 7. svibnja 2022.



Тогорочне означованє Дня националних 
меншинох, пре нєвигодни почежкосци 
коло кооптированя нових предсидате-
льох радох пре упокоєнє скорейших, 
означене лєм зоз Святочну схадзку Со-
виту за национални меншини ОБЖ, дзе 
ше бешедовало о гевтим цо Осєцко-ба-
раньска жупания добре зробела за мен-
шини, а цо би ше могло злєпшац.  
По Одлуки Скупштини Осєцко-барань-
скей жупаниї од 26. априла 2018. року, 
остатня собота у мешацу маю одредзена 
за Дзень националних меншинох у 
ОБЖ. 
– Сотруднїцтво з националнима мен-
шинами фундамент розвою Осєцко-ба-

раньскей жупаниї, алє и Републики Гор-
ватскей, гуторел Йосип Милетич, пред-
сидатель Совиту за нм ОБЖ и заменїк 
жупана Осєцко-бараньскей жупаниї. 
Радомир Чваркович, заменїк жупана з 
квоти сербскей националней меншини 
наглашел добре сотруднїцтво з менши-
нами и квалитетну потримовку, док 

Владимир Хам, подпредсидатель Совиту 
за национални меншини Републики 
Горватскей, наглашел же Република 
Горватска, а зоз тим и Осєцко-бараньска 
жупания, та и город Осиєк, маю вельку 
прихильносц ґу националним менши-
ном, а финансийно помагаю квалитетни 
програми, нєвязане за число припаднїкох 
националней меншини. Ту апострофовал 
Руснацох, та Балатинцова, понеже ше 
прешвечела же Совит за нм РГ справди 
того року видзелєл значни средства за 
Руснацох, подзековала на указаним до-
вирию проєктом хтори нашо културни 
дружтва и Союз Русинох запровадзаю. 
Источашнє замодлєла же би ше потри-

мовка числено меншим националним 
меншином оглядла и на други потреби, 
та поволала ОБЖ же би потримали сот-
руднїцства з Руснацами з других дер-
жавох, як и помогли у кампанї пред ви-
беранками же би виберанки були баржей 
препознати як явне збуває од винїмковей 
важносци за еґзистованє, насампредз 
числено менших националних менши-
нох. 
 
А лєм два днї потим, точнєйше 2. юния, 
Балатинцова присуствовала у ГНК, Свя-
точней схадзки Скупштини ОБЖ з на-
годи Дня Осєцко-бараньскейй жупаниї. 
На Святочней схадзки, медзи численима 
високима госцами, бешедовал и Пред-
сидатель Влади Републики Горватскей, 
Андрей Пленкович. 
 

Агнетка Балатинац

ДЗЕНЬ НАЦИОНАЛНИХ МЕНШИНОХ 
ОСЄЦКО-БАРАНЬСКЕЙ ЖУПАНИЇ

Зоз роботи Представительки рускей националней  
меншини Осєцко-бараньскей жупаниї

У Сербским народним театре, 8. мая, 
отримани 32. Фестивал новей рускей 
писнї „Ружова заградка“ у орґани-
зациї РТ Войводини. На конкурсу 
представени штернац нови компо-
зициї, хтори провадзели два оркестри, 
Вельки народни и Вельки тамбурови 
оркестер РТВ, та так збогацели кул-
турну скарбнїцу руского народу хтори 
нєшка ма коло 500 писнї. 

„Ружову заградку“ отворел Йожеф 
Клем, заменїк ґенералного директора 
РТ Войводини. Фахови жири у сос-
таве Снежана Янюшевич Євтич, Ми-
ролюб Янкович, Олена Пушкаш, Яс-
мина Дюранїн и Сенка Станкович 
вибрали побиднїка Фестивала. Першу 
награду жирия достал Йован М. Йо-
ванович, автор шпиванки „Душа“. 
Другопласована у истей катеґориї 
була „Стара капура“, Йовґена Надя. 
Треца награда жирия за шпиванку 
припадла Мироньови Сивчовому, за 
писню „Два карсцелї“. Спрам одлуки 
фахового жирия, найлєпши текст то-
горочного фестивала написала Нада 
Батакович зоз Миклошевцох за пис-
ню „Злата герлїчка“, а спрам оцени 
жирия и аранжман, бул заслужни 
Мирослав Пап. У найлєпшей интер-
претациї наступела Саня Дивлякович 
хтора одшпивала писню „Сцигнул 
час“. Награду за найлєпшу писню 
по вибору публики достал Михайло 
Будински, автор писнї „Поведз 
мила“.На фестивалу була присутна 
и делеґация Союзу Русинох Репуб-
лики Горватскей, Звонко Костелник 
и Таня Кренїцки, як и представителє 
Ради рускей националней меншини 
городу Вуковару. 

Звонко Костелник 

ОТРИМАНИ 
32. ФЕСТИВАЛ НОВЕЙ 

РУСКЕЙ ПИСНЇ  
„РУЖОВА ЗАГРАДКА“  

У НОВИМ САДЗЕ

Учашнїки на тогорочней Ружовей  
заградки

Святочна схадзка Скупштини ОБЖ з  
нагоди Дня ОБЖ

Святочна схадзка Совиту за нм ОБЖ з нагоди Дня националних меншинох ОБЖ

Першу ґраматику руского 
язика зложел Гавриїл Кос-
тельник. Обявена є 1923. 
року у Сримских Карловцох, 
так же ше нарок наполня сто 
роки од єй виходзеня. 

То ґраматика котра поставела 
фундамент литературному 
язику Руснацох. Робота Г. 
Костельника була подїя од 
окремней значносци за фор-
мованє и дальши розвой кул-
тури и просвити у наших ва-
лалох. Зоз тоту подїю почина 
треца часц у процесу наста-
ваня руского литературного 
язика, настава период роз-
вою стандардного язика. 

Як зме на початку тей сериї 
текстох гварели, кед бешеда, 
диялект, муши мац ґрама-
тику, словнїк и правопис же 
би постала стандардни язик, 
вец Костельникова ґраматика 
перши крочай ґу тому цилю, 
перша цегла у будованю нор-
мованого язика. Тот перши 
крочай направели зме пред 
сто роками, 1923. року. 

О литературней творчосци 
на руским язику мож беше-
довац од 1904. року, кед Г. 
Костельник видал перши по-
етични твор „З мойого ва-
лала“. Медзитим, о литера-
турним язику, о нормованим 
язику котри ше „розвил на 
основи народного язика, 
котри ґраматично правилни 
и чисти од цудзих елементох, 
котри розвивани и усовершо-

вани и котри ше хаснує у бе-
шеди и у писме“ (Линґвис-
тична енциклопедия, дефи-
ниция нормованого язика, б. 
663), мож бешедовац лєм од 
зявеня Ґраматики бачвань-
ско-рускей бешеди Гавриїла 
Костельника, котра уведла и 
утвердзела основни лек-
сични, фонетични, ґрама-
тични и словотворни норми. 

Зявеню Ґраматики, а вєдно з 
тим и стандардизациї рус-
кого язика, як зме видзели, 
предходзели велї важни по-
дїї. Аж и сам Г. Костельник 
обрацел свою увагу на 
власни язик вельо скорей як 
цо була видрукована Ґрама-
тика. Нужносц писац на 
власним язику зявела ше при 
Костельникови ище под час 
ґимназийских рокох. Вири-
вок зоз писма котре Костель-
ник писал 1904. року Гнатю-
кови зоз Заґребу, дзе ходзел 
до ґимназиї (правопис затри-
муєме ориґинални, як вон 
теди писал, бо и правопис 
шведочи о тим кельо ґрама-
тика була важна за наш 
язик): „Сам ньє знам, як то 
було, а я нараз влонѣ (кед зме 
учели з гимназиѣ поетику) 
добил дзеку за шпиваньом – 
и то цо ище нѣхто на тото 
анѣ нье подумал, по руски т.е 
на моѣм мацеринским язику. 
И зашпивал я. З початку 
чежко ишло, бо анѣ ґрама-
тики, анѣ кнѣшкох на нари-
чию ньет, та сом ше нье мо-
гол помагац. Но о дас кельо 
тижнѣ було ми уж льехко“ (Г. 
Костельник у писме Гнатю-
кови 23. 04. 1904. року). 

Важно надпомнуц же Кос-
тельник у роздумованьох о 
прикметох и окремносцох 
язика, о способу як форму-
ловац правила, нє бул сам. 
Намагал ше совитовац и по-
радзиц зоз велїма важнима 
линґвистами свойого часу. 
Познате же писал В. Гнатю-
кови, алє и познатому ру-
сийскому линґвистови А. 
Шахматову описовал фоне-
тични и ґраматични зявеня у 
своєй бешеди, описовал фо-

нетични пременки и радзел 
ше як их дефиновац. 

У уводним слове у Ґрама-
тики Костельник преширює 
круг задачох котри пред себе 
поставел: „1. Ґраматика дия-
лекту, хтори так далєко од 
кнїжковей бешеди, як наша 
бачваньско-руска бешеда, 
муши буц ширше написана 
уж прето, же би ше могло 
розпознац, дзе заправо спада 
тот диялект? Яки у ньому 
цудзи елементи? И одкаль 
вони походза? 2. По моєй 
думи тота ґраматика мушела 
буц так написана, же би от-
верала драгу до кнїжкового 
руско-українского язика, як 
тиж до сербского чито гор-
ватского язика: а прето тота 
ґраматика муши и глїбше и 
ширше бешеду розпатрац“ 
(Ґраматика, б. 3). 

Костельникова Ґраматика 
бачваньско-рускей бешеди 
ма 112 боки, состої ше зоз 
шейсцох часцох. 

Перша часц, О писаню и ви-
гваряню, б. 7-25 облапя по-
датки о рускей азбуки и гла-
сох у руским язику, анализую 
ше тиж и дзепоєдни фоне-
тични закони, дзелєнє словох 
на склади и наглашка. 

Друга часц, О значеню и 
твореню словох, б. 26-43, об-
лапя лексично-семантичну и 
словотворну анализу руского 
язичного материялу. 

Треца часц, Одменка словох, 
б. 44-84 морфолоґия шицких 
файтох пременлївих словох, 
тє. меновнїкох, прикметнї-
кох, заменовнїкох, числовнї-
кох, дїєсловох (и дїєприкмет-
нїкох). 

У штвартей часци Ґрама-
тики, О словох през одменки, 
б. 84-89, дати нєпременлїви 
файти словох – присловнїки, 
применовнїки, злучнїки, 
словка, а тиж так и викрич-
нїки. 

Пията часц пошвецена син-
такси простого и зложеного 
виреченя, Складня, б. 90-96. 

Остатня, шеста часц Ґрама-
тики – Писовня, б. 97-106, 
облапя кодекс правописних 
правилох.  

У Ґраматики дата церковна 
азбука, б. 107 и Титли, обо 
знаки за скраценє словох, б. 
108. 

Без огляду на час котри пре-
шол од виходзеня тей пер-
шей ґраматики руского 
язика, а прешло, як зме гва-
рели сто роки, вона остала 
актуална, векшина правилох 
котри у нєй нормовани, за-
чувани и по нєшка. Єй акту-
алносц найлєпше видно на 
даскелїх уровньох: 

Без огляду же ше през сто 
роки, кельо прешло од ви-
ходу Ґраматики, ґраматични 
и инши норми руского лите-
ратурного язика значно роз-
вили и усовершели, основи 
Ґраматики практично остали 
нєочкодовани. 
Морфолоґийни принцип рус-
кого правопису, без огляду 
же вон у Ґраматики Костель-
ника розробени лєм у общих 
рисох, и нєшкайши правопис 
руского язика засновани на 
началох датих у ґраматики 
Гавриїла Костельника 1923. 
року.  
Цалком оправдани вимоги 
Костельника котри ше од-
ноша на пожичованє словох 
з других язикох: „Кед єст 
свойо слово нє шлєбодно 
брац цудзе“ (Ґраматика, б. 9-
10). 
Ґраматика барз драгоцина 
иноваторска робота у велїх 
поглядох. Єй важносц у фор-
мованю линґвистичней тер-
минолоґиї. На материялу 
власного язика Костельник 
створел сецей як 380 лин-
ґвистични термини. Велї з 
нїх застарели и вецей ше нє 
хасную, алє велї и нєшка 
єдини термини котри маме.  
 

Оксана Тимко Дїтко

Перша ґраматика руского 
язика

Городска рада городу Осиєку, 
24. фебруара 2020. року 9. 
май преглашела за Дзень на-
ционалних меншинох Городу 
Осиєку. 

Пре епидемию вируса корона 
централна манифестация ше 
нє отримовала, а того року, у 
орґанизациї Городу, та радох 
и представительох национал-
них меншинох хтори исную 
у Осиєку, орґанизована велька 
преслава на централней го-
родскей площи. 

Най надпомнєме же наша на-
ционална меншина нє ма 
раду, та аж анї представителя 
у городу бо нєт достаточне 
число вияшнєтих Руснацох. 
Требало би буц найменєй 100, 
а ми чишлїме менєй од 50. 
Тераз уж можебуц и менєй, 
бо дзепоєдни поумерали, а 
дзепоєдни ше виселєли до 
других державох. 

Руснаци заш лєм вжали учасц 
на означованю того дня бо 
маю Представительку у 
Осиєцко-бараньскей жупаниї 
и Културно-уметнїцке друж-
тво у Осиєку, та були пово-
лани з боку городу Осиєку 
же би ше уключели до про-
грами и викладаню на штан-
ду. 

На бини ше зявели предста-
вителє 11 националних мен-
шинох, а шицко провадзели 
еминентни госци, медзи кот-
рима були: Ален Тахири, уп-
равитель Уряду за людски 
права и права националних 
меншинох у Влади РГ, Й. Е. 
Милаим Фетаи, амбасадор 
Р.С. Македониї у РГ, та други 
визначни особи зоз политич-
ного милєа, док з боку до-
машнїх шицких учашнїкох и 
госцох привитал заменїк го-
родоначлнїка Осиєку, Влади-

мир Хам и член городскей 
Ради Анто Дяпич. 

Штанди на централней го-
родскей площи представяли 
ручни роботи, алє и тради-
цийни єдла та присмачки хто-
ри ше могло коштовац лєбо 
купиц, а на бини наступели 
представнїки ромскей, нє-
мецкей, сербскей, словацкей, 
українскей, ческей, македон-
скей, бошняцкей, мадярскей, 
рускей (нашей) и жидовскей 
националней меншини. 

Руснацох представели члени 
КУД Руснацох Осиєк з пис-
нями „Явор, явор“ и „Єй, су-
щела лїщина“, та з инстру-
менталом шпиванки „Ти, шу-
гаю, шугаїчку“. Фахови ру-
ководитель ансамбла, а ис-
точашнє и предсидатель 
Дружтва Оґнєн Здравкович. 

 

Треба зазначиц же, гоч число 
шпивачох у шпивацкей ґрупи 
з тей нагоди було менше як 
звичайно, оркестер бул на 
уровню лєпших оркестрох 
хтори ше зявели на означо-
ваню Дня националних мен-
шинох Городу Осиєку. Фа-
хови руководитель, Оґнєн 
Здравкович, мал коло себе 
ище седем членох. 

Тогорочне означованє Дня 
националних меншинох Го-
роду Осиєку, як зме уж пи-
сали, започало на централней 
городскей площи, а предлу-
жене у просторе ткв. старей 
пекари, дзе ше пондзелок ве-
чар отримало представянє 
дзепоєдних меншинских ав-
торских виданьох под назву 
„Бешеди з кнїжку“. 

Агнетка Балатинац 
Фото: А. Балатинац 

Гелена Тимко и Мирко Рибич при штанду Руснацох на означо-
ваню Дня националних меншинох Городу Осиєку

Наступ КУД Руснацох Осиєк на централней городскей площи з 
нагоди означованя Дня националних меншинох Городу Осиєку

У обчекованю наступа члени КУД Руснацох Осиєк

Оркестер КУД Руснацох Осиєк под руководзеньом Оґнєна 
Здравковича успишно дебитовал з инструменталним  
виводзеньом рускей шпиванки „Ти, шугаю, шугаїчку“

ЗОЗ ШВЕТОЧНУ АКАДЕМИЮ ОЗНАЧЕНИ ДЗЕНЬ  
РУСНАЦОХ У РЕПУБЛИКИ ГОРВАТСКЕЙ

Зоз шветочну академию, 21. 
мая, у Горватским доме у Ву-
коваре преславени Дзень Рус-
нацох у Републики Горват-
скей. После покладаня венцох 
погинутим бранїтельом у 
Отечественей войни при кри-
жу на улїву Вуки до Дунаю, 
програма ше предлужела у 
Горватским доме, а отворена 
вистава малюнкох Владимира 
Провчия „Руснаци ПҐЖ“  

Зоз привитним словом при-
сутним ше обрацели Звонко 
Костелник, член Совиту за 
национални меншини РГ и 
предсидатель Ради рускей на-
ционалней меншини Яким 
Ерделї.  

Шветочна академия почала 
зоз гимну Републики Горват-
скей и шветочну писню Рус-
нацох у Републики Горват-
скей, дата минута цихосци 
за погинутих бранїтельох и 
цивилох у Отечественей вой-
ни, а потим водителє, Вера 
Павлович и Томислав Рац, 
як уводну часц програми пре-
читали кратки реферат о Рус-
нацох.  

Шветочну академию отворела 
предсидателька Союзу Руси-
нох Републики Горватскей 
Дубравка Рашлянин, нагла-
шуюци же Дзень Руснацох у 

Републики Горватскей барз 
значни. „Така мала нацио-
нална заєднїца як цо наша за 
тоти лєм цо нє 200 роки, ке-
льо зме на тих просторох, 
витирвала очувац свою богату 
културу, традицию, звичаї, 
язик и виру, а з тим и иден-
титет и мено Руснака. Щиро 
ше наздавам же ми Руснаци 
маме ище вельо енерґиї и 
дзеки предлужиц чувац и лю-
биц свойо и почитовац цуд-
зе“. 

Привитни слова мали пред-
сидатель ради Рускей нацио-
налней меншини ВСЖ Яким 
Ерделї, аниматор култури и 

член Совиту за национални 
меншини Републики Горват-
скей Звонко Костелник, о. 
Владимир Седлак, висланїк 
владики крижевского мон. 
Милана Стипича о. Олеґ За-
калюк, заменїк жупана Ву-
коварско-сримскей жупаниї 
Франьо Орешкович, прочал-
нїца Уряду вуковарского го-
родоначалнїка Ивана Муйкич, 
предсидатель Координациї 
националних меншинох ВСЖ 
Светислав Микеревич, Пред-
ставителька рускей нацио-
налней меншини Осєцко-Ба-
раньскей жупаниї Агнетка 
Балатинац, предсидатель Ради 
рускей националней менши-

ни городу Вуковару Зденко 
Бурчак, паноцец Владимир 
Маґоч зоз Вуковару, делеґа-
ция Националного Совиту 
Руснацох зоз Сербиї, як и 
госци спред културного и 
дружтвеного живота. 

По историйних податкох, пер-
ши Руснаци на подруче те-
рашнєй Вуковарско-сримскей 
жупаниї пришли коло 1831. 
року, же би 1836. у Петровцох 
основали грекокатолїцку па-
рохию. Дня 25. мая 1836. по-
чало перше пописованє Рус-
нацох и тот дзень вибрани 
за Дзень Руснацох у Репуб-
лики Горватскей. У програми 

Делеґация Русинох РГ опрез крижа на улїву Вуки до Дунаю у Вуковаре после покладаня  
венцох за погинутих и нєсталих бранїтельох у Отечественей войни

З лїва на право Марияна Джуджар, Яким Ерделї,  
Вера Павлович, Дубравка Рашлянин и Звонко Костелник

Отверанє подобовей вистави Владимира Провчия

участвовали вокални солисти 
и рецитаторе наших култур-
но-уметнїцких дружтвох. У 
провадзеню народного ор-
кестру КУД-а „Осиф Костел-
ник“ Вуковар, Мария Закалюк 
одшпивала писню „Панонска 
ровнїно“, Томислав Кетелеш 
спред КУД-а „Яким Гарди“ 
Петровци пречитал авторски 
писнї „Порученє“ и „Чловек 
и старосц“, КУД Руснацох 
Осиєк представело ше зоз 
писню „Плїва хмарка“ котру 
на ґитари одграл Оґнєн Здрав-
кович, Звонимир Барна спред 
КУД-а „Осиф Костелник“ Ву-
ковар пречитал авторску пис-
ню „Мой валал”, Любица 
Гаргай спред КУД-а „Осиф 
Костелник“ Вуковар пречи-
тала писню „Хлїбороб“ ав-
тора Штефан Гудака. У про-

вадзеню народного оркестра 
КУД-а „Осиф Костелник“ Ву-
ковар Кристиян Миклош од-

шпивал писню „Писня Рус-
нака“, Томислав Рац и Вла-
димир Дудаш спред КУД-а 
„Яким Гарди“ Петровци пре-
читали виривок „З мойого 
валала“ автора Гавриїла Кос-

тельника и Михайло Голик 
спред КУД-а „Яким Гарди“ 
Петровци одшпивал писню 
„Ми нє забудземе“.  

Звонко Костелник 

1. Мария Закалюк и тамбурови оркестер КУД Осиф Костелник  
Вуковар

Кристиан Миклош

Томислав Рац и Владимир Дудаш

Томислав Кетелеш,  Петровци Звонимир Барна

Оґнєн Здравкович,  
КУД Руснацох Осиєк

Любица Гаргай Михайло Голик

19. ДЗЕНЬ НАЦИОНАЛНИХ МЕНШИНОХ  
ВУКОВАРСКО-СРИМСКЕЙ ЖУПАНИЇ

ВАЛЯНЄ МАЙСКОГО ДРЕВА У ИЛОКУ

Всоботу, 7. мая, у Микло-
шевцох шветочно преславени 
19. Дзень националних мен-
шинох Вуковарско-сримскей 
жупаниї. Орґанизатор мани-
фестациї Координация радох 
и представительох национал-
них меншинох Вуковарско-
сримскей жупаниї, а того-
рочни домашнї були Рада рус-
кей националней меншини 
нашей жупаниї и КУД „Яким 
Ґовля“ Миклошевци. 
То була нагода же би ше пред-
ставителє осем националних 
меншинох презентовали през 
културно-уметнїцку програ-
му, писнї и танци характе-
ристични за кажду нацио-

налну меншину, а на штан-
дох, хтори були поставени у 
центру Миклошевцох, свойо 

традицийни ґастрономски 
слани и сладки деликатеси, 
и ручни роботи. 

После отвераня и обиходзеня 
штандох, у просторийох Дома 
култури отримана шветочна 
схадзка Координациї радох 
и представительох национал-
них меншинох Вуковарско-
сримскей жупаниї, а после 
схадзки, на лєтней бини була 
културно-уметнїцка програма 
у хторей кажда национална 
меншина представела свою 
културу и обичаї. 
Спред Вуковарско-сримскей 
жупаниї, як покровителя ма-
нифестациї, на преслави Дня 
националних меншинох були 
заменїкове жупана Франьо 
Орешкович и Срдян Єремич. 

Марияна Джуджар

Руски традицийни єдла и лакотки

Предтсавнїки националних меншинох ВСЖ

Наступ миклошевского КУД Яким Ґовля у Илоку

Наймладши миклошевски танцоше „Ґовлячата“

У орґанизациї Матки словац-
кей, 29. мая, у Илоку отримана 
традицийна манифестация „Ва-
лянє майского древа“. Попри 
домашнього словацкого друж-
тва, на манифестациї наступели 
КУД „Юлиє Бенешич“ з Илоку 
и КУД „Яким Ґовля“ з Микло-
шевцох.  
Зоз словацким КУД „Людовит 
Штур“ з Илоку миклошевске 
КУД „Яким Ґовля“ ма красне 
длугорочне сотруднїцтво. Сло-
ваци вше дзечнє визени госци 
на руских манифестацийох, як 

и нашо танєчнїки и шпиваче у 
Илоку. Тому вельо доприноши 
и зродносц наших язикох, шпи-
ванкох и обичайох, а маялос 
єден з нїх. После програми 
шицки ше присутни позберали 
коло майского древа котре було 
закопане попри бини. Валянє 
древа було провадзене зоз пис-
ню и танцом, а кед було звалє-
не, зоз друженьом и забаву, як 
тому и швечи, предлужене по 
саму ноц. 
 

Леся Мудри

БЛАЖЕНА АНА (ГАНКА) КОЛЄСАРОВА 
(1928 – 1944)

Пред вецей як трома роками, 
22. 3. 2019. року, госц пет-
ровскей парохиї бул мука-
чевски владика кир Милан 
Шашик. З тей нагоди вон 
обишол петровску церкву, ет-
ноґрафску збирку Руснацох, 
мемориялну хижу. У бешеди 
зме начали велї теми, алє 
єдна му була при шерцу. 
„Отче Владимире, спокуса 
асимилациї вше и вшадзи ис-
нує. Дакеди за ню виновати 
други, а дакеди ю сами сви-
домо и жадано витворюєме!“ 
гварел владика Милан и пред-
лужел з прикладом теди но-
вопреглашеней мученїци Ани 
Колєсаровей, хтора жила у 
Словацкей, лєм 22 км од Уж-
городу, ґеоґрафски ище вше 
на Закарпатʼю, алє у исто-
рийних обставинох кед ше 
случовали вельки дружтвени 
пременки. Сцели бизме ю 
упознац у нашей рубрики, 
зоз тим баржей же по родичох 
цага коренї и з нашого рус-
кого походзеня. 
 
 

Животопис 
Ана Колєсарова народзена 
14. юлия 1928. року од оца 
Яна Колєсара и Ани, родз. 
Кушнїровей. Вони були з Ви-
сокей над Угом, нєшка дис-
трикт Михаловци. Покрес-
цена була у сушедним валалє 
Павловцох над Угом, Кошиц-
ки дистрикт. Ганка, як ю дома 
волали, мала старшого брата 
Михала, а познєйше и єдну 
младшу полушестру. Колє-
сарово жили цихо и пожер-
твовно як парасти од своєй 
роботи. Як дзешецрочне дзив-
че остала без мацери и му-
шела превжац мацерово до-
машнї роботи у водзеню 
обисца. Так як и други дзеци 
у сушедстве, и вона свой 
дзень препровадзовала у ро-
боти, бависку, шпиванки и 
молитви. 
У валалє була грекокатолїцка 
парохия и церква Рождества 
Пресвятей Богородици и Ана 
вєдно зоз пайташками ишла 
на молебени и други служеня. 
Колєсарово тиж кажди рок 
ишли на паломнїцтво до гре-
кокатолїцкого святилїща Кло-
кочов (подобне нашей Води-
ци при Р. Керестуре). 
 
Конєц Другей шветовей 
войни – початок вельких 
бриґох 
Єй дзивоцку младосц зала-
пела Друга шветова война. 
Року 1944. Восточни фронт 
прешол през Михаловски 
край, а зоз тим и през валал 
Високу над Угом. Людзе були 
у страху и скривали ше по 
пиньвицох. Патрели як вояки 
Червеней армиї, понеже зоз 
декретом мали од закона шлє-
бодни руки, шмели робиц цо 
сцу. Могли краднуц и ви-
мсциц ше над цивилним жи-
тельством без пошлїдкох. 
Припити нєконтроловано зна-
ли и забивац людзох пре гоч 
яку причину. 
 
 

Аново страданє – свидоцтво 
дзивоцкей чесносци 
Так и того дня, 22. новембра 
1944. року, єден вояк вошол 
до обисца Колєсарових. Су-
шедово и вони були зоз су-
шедами скрити у пиньвици 
под кухню. Вояк вошол до 
хижи и нашол их. Понеже 
бул гладни, глєдал дацо за 
поєсц. Ганча порихтала єд-
зенє и принєсла му зоз пинь-
вици до кухнї.  
Дзивчата ше под час войни 
скривало, алє и облєкало до 
чарних и старших шматох 
же би випатрали старше и 
нє страдали од розбуйдоше-
них воякох. Алє понеже Ко-
лєсарово мали лєм ю єдну, 
та вона послуговала, а вояк 
препознал же Ганча младе 
16-рочне дзивче и накадзи 
му дала єсц, поцагнул ю за 
руку и пожадал ю мац за 
себе, як воєни трофей. 
Вона леґиня зоз словами 
крашнє одбивала, алє вояк ю 
увредзовал и понїжовал, про-
бовал виволац причину звади. 
Шицки були цихо бо ше бали 
же би их вояк могол побиц, 
окреме кед би хлопи скочели 
на ньго. 
Кед видзел же зоз словами 
нє ишло, вояк ю пробовал 
облюбиц зоз силу. Ганка ше 
витаргла и сцекла му з рук, а 
вон теди вигварел слова котри 
чули и пейц други особи у 
пиньвици: „Або моя, або мер-

тва. Одпитай ше од оца!“ 
Сцигла лєм повесц: „Збогом 
апо! Исусе, Марийо, Осифе“ 
и два метки, єден до твари, 
загашели єден млади живот 
и претаргли єй молитву, котру 
иншак модля умераюци пред 
своїм одходом. 
Вояк пошол и нїґда нє одви-
товал за забойство. Дзивку 
перше насамо поховали оцец 
и брат, а о тидзень, кед войско 
пошло з валалу, поховали ю 
у труни на теметов зоз свя-
щенїком. Священїк до мат-
рикули умартих написал: Hos-
tia purae castitatis (жертва нє-
виней чесносци). 
Преглашованє за блажену 
По єй шмерци, аж по 1990. 
рок, о Ани Колєсаровей було 
забранєне явно бешедовац, 
зберац ше явно при єй гробе, 
обнавяц го або го пробовац 
отвориц. По демократичних 
пременкох, свидоцтва швед-
кох котри их зоз власним по-
дписом потвердзели вишли 
до явносци. Тото цо и тащки 
на конарох знали, тераз ше 
явно бешедовало. 
Поступок порушани 3. априла 
2004. року, а докончени є 6. 
марца 2018. року, кед ю папа 
Франциско у Кошицох на ста-
диону „Локомотива“ у при-
сустве 30 000 вирних прег-
лашел за блажени приклад 
чесносци и мученїцу Цер-
кви. 

o. Владимир Седлак

бл. Ана Колєсарова

Святи образ бл. Ани  
Колєсаровей

Гроб бл. Ани Колєсаровей



Дубравка Рашлянин отворела  
виставу Владимира Провчия

Томислав Кетелеш, Томислав Мишир, Любица Гаргай, Вера Павлович, 
Агнетка Костелник Балатинац и Звонимир Барна

У орґанизациї Союзу Русинох Репуб-
лики Горватскей Вуковар и КУД „Яким 
Гарди“ Петровци, 10. и 11. юния отри-
мана 49. манифестация култури Русна-
цох Републики Горватскей „Петровски 
дзвон 2022“, а под покровительством 
Совиту за национални меншини Ре-
публики Горватскей и зоз финансийну 
потримовку Општини Боґдановци. То-
горочни Петровски дзвон отримани з 
нагоди 100-рочнїци културней дїялносци 
у Миклошевцох и 10-рочнїци од шмерци 
Владимира Костелника. 
Пияток, 10. юния, отримана програма 
першого дня тогорочного 49. Петров-
ского дзвона.  Почало ше зоз виставу 
малюнкох з мотивами квеца и корабльох, 
хтора тиж так була виставена и у Го-
родским доме у Вуковаре под час от-
римованя Дня Руснацох Републики Гор-
ватскей. Зоз тоту виставу на тогорочним 
Петровским дзвону були присутни и 
челни Дружтва „Рушняк“ зоз Примор-
ско-ґоранскей жупаниї. Вистава була 
на отвореним, опрез петровского Дома 

култури, цо ше и 
прешлих рокох 

указало як барз добре бо ю можу видзиц 
шицки людзе хтори тамаль преходза.  
После вистави прешло ше нука до Дому 
култури дзе отримани презентациї кнїж-
кох и литературно-музични вечар. Пред-
ставени три кнїжки: „50 роки КУД 
»Осиф Костелник« Вуковар“, моноґра-
фия авторки Любици Гаргай, „Дотхнуце 
шерца“, збирка поезиї Владимира Про-
вчия и „Думки з Дунаю“, лїтопис ґрупи 
авторох. О кнїжкох бешедовала Вера 
Павлович, главна и одвичательна ре-
дакторка шицких виданьох при Союзу.  
У програми участвовали и нашо руски 
писателє з Републики Горватскей хтори 
читали свойо твори. З тей нагоди то 
були Агнетка Костелник Балатинац, То-
мислав Мишир, Звонимир Барна, То-
мислав Кетелеш и Любица 
Гаргай. 
Як госци наступели члени 
Руского културного цетра зоз 
Нового Саду и дали барз удат-
ни концерт. Патраче того ве-
чара могли видзиц ветеранску 
ґрупу танєчнїкох хтори од-

тацовали три танци у хореоґрафиї Ми-
ломира Шайтоша, а на гармоники их 
провадзел Давор Сабо. Вецей шпиванки 
одшпивал хор „Гармония“, дириґентка 
Сузана Глос Маркович, а на гармоники 
их провадзел Иван Лїкар. Петровскей 
публики представели ше  Хлопска шпи-
вацка ґрупа и Женска шпивацка ґрупа 
„Версе“ под руководзеньом Борута Па-
влича. Зашпивала и соло шпивачка Ана 
Римар Симунович и дует Йоаким Гаргаї 
и Михайло Колєсар. 
Вечера за учашнїкох и госцох була у 
Дружтвеним доме „Соколана“, дзе ше 
по вечери предлужело зоз шпиванку и 
танцом у єдней приємней атмосфери. 
 

Лю. Гаргай  

Ана Римар Симунович
Хлопска шпиваца ґрупа РКЦ

Хор «Гармония»

Танєчна ґрупа ветеранох РКЦ

ЦЕНТРАЛНА МАНИФЕСТАЦИЯ РУСНАЦОХ РГ 
„49. ПЕТРОВСКИ ДЗВОН“  

ОТРИМАНА У ДОМЕ КУЛТУРИ И АМФИТЕАТРE

Централна манифестация 
Руснацох Републики Гор-
втскей „Петровски дзвон“ от-
римана 10. и 11. юния у при-
родним окружю амфитеатра 
у Петровцох, а дожила свой 
49. родзени дзень. З нагоди 
100. рочнїци културней дї-
ялносци у Миклошевцох и 
10. рoчнїци од шмерци Вла-
димира Костелника, тогороч-
ни Петровски дзвон отримни 
у орґанизациї Союзу Русинох 
РГ и КУД „Яким Гарди“ Пет-
ровци, а под покровитель-
ством Совиту за национални 
меншини РГ, пана Алексан-
дра Толнауера и сопокрови-
тельством Вуковарско-срим-
скей жупаниї и Општини Боґ-
дановци. 
 
Смотра музичней и култур-
ней творчосци Руснацох Ре-
публики Горватскей почалa 
11. юния на грекокатолїцким 
теметове зоз покладаньом 
венцох на памятнїк шицким 
погинутим и страдалим у 
Отечественей войни, а вец 
ше преселєла до прeкрасного 
амфитеатру. 
      После интерпретованя 
гимни Републики Горватскей 
и шветочней писнї Руснацох, 
и привитних словох предси-
дательки Союзу Русинох Ре-
публики Горватскей, Дубрав-
ки Рашлянин, предлужела 

шепрограма Петросвкого 
дзвона зоз гимну манифес-
тациї, писню пoд назву Пет-
ровски дзвон, хтoру написал 
наш валалчань, Пeтрoвчань 
Силвo Eрдeлї, а хтору уж рo-
ками шпива Михайлo Гoлик, 
а прoвадзела го Хлопска шпи-
вацка ґрупа пeтрoвскoгo 
дружтва, змоцнєта зоз оркес-
тром КУД „Осиф Костелник“ 
зоз Вуковару.  
      Прoграму прeдлужели и 
шицких нащивительох при-
витали члени фолклорней 
секциї КУД „Яким Гарди“ 
зоз Петровцох, зоз танцом 
„Витайце у нас премили гос-
ци“. 
      Же би одгук тогорочного 
Петровского дзвона бул ище 
красши намагали ше нашо 
наймладши, Мартин, Каро-
лина и Яков Седлак зоз пис-
ню „Чийо же то волки“, а 
Мартин на гармоники одграл 
„Три лїца єдней Мариї“.  
      После наймладших чле-
нох домашнього дружтва про-
граму предлужело Дружтво 
Руснацох у Републики Гор-
ватскей „Руснак“ зоз рускима 
народнима писнями „Явор 
явор“, „У градочки шалата“, 
„Зрели, зрели червени ягоди“, 
шпивачох пририхтала Ната-
лия Гнатко, а провадзел их 
Иван Лїкар на гармоники. 

      Прoграма ше прeдлужела 
зоз членами Културнo-умет-
нїцкого дружтва Руснацох 
зoз Oсиєку, хтори ше пред-
ставели зоз писнями „У лє-
шику при валалє“, „Ей нє 
видно тот мой валал“ и „Рус-
ка дзивка“, котру одшпивала 
Тихана Здравкович у провад-
зеню Оґнєна Здравковича на 
ґитари.  
      Окрем писнї „Петровски 
дзвон“, Михайлo Гoлик ше 
представел и як вокални со-
листа КУД „Якима Гарди“ 
зоз писню „Пошла мила, по-
шла“. 
      Женска шпивацка ґрупа 
зoз Миклoшeвцoх, зoз там-
тeйшoгo КУД „Яким Ґoвля“, 
одшпивала писнї „Нє пий 
коню воду“ и „На желєней 
травки“, а танцоше одтанцо-
вали „Горнїцки танєц“. 
      Же би Руснаци нє були 
сами, постарали ше госци 
зоз КУД „Селянска злога“ 
зоз Боґдановцох, а предста-
вели ше зоз писнями „Дру-
марац“, „Єчам брдо беґени-
ше“ и „Майка Миру“.  
      После госцох зоз Боґда-
новцох пришoл шoр и на дo-
машнїх. Члени Хлопскей 
шпивацкей секциї КУД 
„Яким Гарди“ представли ше 
зоз двома писнями и „Ой ме-
шачку, мешачочку“ и „Аме-

рицки мен“, а танцоше од-
танцовали танєц „Петровски 
танцоше нялкоше“, дзе зме 
шицки вєдно уживали у ме-
лодийох наших писньох и 
танцох. Програму предлуже-
ли члени Културнoго дружтва 
Русинoх зoз Винковцох зоз 
писнями „Чийо же то конї“, 
„Орали би штири волки“ и 
„А я себе порадзим“. 
      Чирило Методов хор зоз 
Заґребу, котри перши раз 
участвовал на Петровским 
дзвону представел ше з пис-
нями „Чече вода, чече“ и „У 
градочки шалата“. 

      Програму предлужели 
члени КУД „Осиф Костел-
ник“ зоз Вуковару зоз пис-
нями „Зрели, зрели червени 
ягоди“ и „Кед би чарни очка“. 
      Пред сам конєц вeчара 
барз успишно наступел Ан-
самбл „Студзенка“ зоз Сло-
вацкей. 
      Mанифестацию законче-
ли домашнї, фолклорна ґрупа 
КУД „Яким Гарди“ зоз тан-
цом „Куцкуруши“, а вокални 
солиста Михайлo Гoлик зоз 
писню „Ми не забудземе“. 

 

Звонко Костелник, проф.

Покладанє венцох

Привитне слово предсида-
тельки Союзу Русинох РГ 
Дубравки Рашлянин

Михайло Голик

КУД  Яким Ґовля, Миклошевци Танєчна секция КУД Яким Ґовля зоз Миклошевцох

КУД Руснацох  Осиєк Мишани хор КУД Руснацох Осиєк

Дружтво Руснак Числена публика у петровским амфитеатру

Танєчнїки КУД Яким Гарди зоз Петровцох Мартин и Каролина Седлак



Ансамбл Студзенка зоз Словацкей

Танєц на завераню 49. Петровского дзвона у  виводзеню домашнього КУД Яким Гарди

Хор св. Кирила и Метода, Заґреб

КУД Осиф Костелник, Вуковар

Танєц у виводзеню танєчнїкох КУД Яким Гарди
КУД Русинох Винковци

КУД Селянска злога Боґдановци

Хлопска шпивацка ґрупа КУД Яким Гарди, Петровци

На швето Пресвятей Евхарис-
тиї, 16. юния, було стретнуце 
грекокатолїкох Славониї и 
Сриму, як и вибеженцох зоз 
України зоз крижевским вла-
диком Миланом Стипичом. 
Стретнуце ше одбуло под на-
зву „Шицки вєдно у Христу“, 
а одбувало ше у трох часцох. 
Перше ше було на Мемори-
ялним теметове жертвох зоз 
Отечественей войни дзе де-
леґациї Вуковарско-сримскей 
жупаниї, Городу Вуковару, 
КУД „Иван Франко“, КУД 
„Осиф Костелник“ и Крижев-
скей епрхиї положели венци 
и запалєли швички. После 
того служена Панахида за 
шицких погинутих як у Оте-
чественей войни, та так и за 
погинутих у войни у України. 
З тей нагоди владика Стипич 
медзи иншим спомнул же у 
Отечественей войни у вуков-
рским краю погинуло барз 
вельке число грекокатолїкох, 

як бренїтельох, та так и ци-
вилох. Спомнул ше тиж и по-
гинутих у України и поволал 
шицких на молитву за мир у 
швеце. Напревена єдна заєд-
нїцка фотоґрафия як шведок 
того стретнуца, а вец ше ру-
шело до вуковарскей греко-
католїцкей церкви Христа 
Царя. 
Святочну Служу Божу зоз вла-
диком Миланом Стипичом 
служели епархийски канцелар 
о. Владимир Симунович, гре-
кокатолїцки паноцове срим-
ского деканату о. Владимир 
Седлак, о. Роман Ступяк, о. 
Олеґ Закалюк, о. Владимир 
Мудри, о. Любомир Стурко и 
єродиякон Антониє Паїч. На 
Служби Божей окрем домаш-
нїх вирнїкох були присутни 
представителє Вуковарско-
сримскей жупаниї и Городу 
Вуковару, шестри Василиян-
ки, члени КУД-ох „Осиф Кос-
телник“ и „Иван Франко“, па-

ломнїки зоз Петровцох, Мик-
лошевцох, Берку, Райового 
Села, Винковцох и Осиєку, 
та вибеженци зоз України.  
Казань тримана троязично, 
владика Стипич наказовал по 
горватски, о. Любомир Стурко 
прекладал на українски, а єдну 
часц казанї о. Владимир Си-
мунович на руски. Владика 
бешедовал о Пресвятей Ев-
харистиї, о тим швету Цела и 
Креви Христовей, о тим вель-
ким таїнству нашей вири. Ев-
харистия моцна свята тайна 
хтора нас приблїжує ґу Богови, 
бо ми по причасци поставме 
духовно и физично єдно зоз 
Исусом Христом. Тиж цити-
рал слова св. Йоана Златоус-
того, хтори гварел же кед ше 
Святе Цело и Крев достойно 
прима, гонї дияволох и трима 
их далєко од чловека. Бо од 
креви Христовей дияволи сце-
каю, а ангели ґу нєй бежа. 
Треба ше цо частейше прича-

щац же би нєприятелє на устох 
видзели шлїд Исусовей Креви 
и сцекли до цмоти...  
Здогадуюци ше погинутих, 
владика Милан гварел же най 
ше у молитви здогадуєме шиц-
ких погинутих як зоз Вукова-
ру, та так и зоз других наших 
местох, як и погинутих у Ук-
раїни. Най покойним Бог дарує 
Царство нєбесне, а ранєтим 
виздравенє и духовну потїху. 
Треца часц стретнуца одбула 
ше на полудзенку у ресторану 
„Роял“. Уж споминани два ву-
коварски културно-уметнїцки 
дружтва, „Осиф Костелник“ 
и „Иван Франко“, отримали 
кратшу културно-уметнїцку 
програму. Члени каждого 
Дружтва одшпивали по три 
народни шпиванки, а вец ше 
предлужело зоз друженьом.  

 
Любица Гаргай 

СТРЕТНУЦЕ ВИРНИХ СЛАВОНИЇ И СРИМУ ЗОЗ  
ВЛАДИКОМ МИЛАНОМ СТИПИЧОМ У ВУКОВАРЕ

З лїва на право Звонко Гайдук, Любица Гаргай, Звонко  
Костелник, Марияна Джуджар и Мирко Дорокази

Покладанє венцох опрез памятнїка погинутим и нєсталим  
бранїтельом на мемориялним централним теметове у Вуковаре

Владика Милан Стипич зоз концелебрантами Хор КУД Осиф Костелник Вуковар

Велї Руснаци анґажовани у велїх обласцох, 
бо як и сами знаме, мало нас єст, а жадали 
бизме у явносци буц препознати як добри, 
талантовани и успишни народ. Так то и 
при других народох, алє кажде жада най-
лєпше праве свойому. 
Нєдавно сом мала нагоду слухац роздумо-
ваня дзепоєдних Руснацох на єдним сходзе, 
дзе ше зишли, поведли бизме, єдни од на-
йактивнєйших и гевти хтори поволани же 
би ше баржей уключели. 
Но, случело ше, як то при нас зна буц, же 
место „уключованя“, дискусия цекла у на-
пряме „требало би же бисце“, а нє „требало 
би же бизме“.  
Вироятно лєгчейше приповедац цо би тре-
бало же би дахто други зробел, як закасац 
рукави и зробиц сам.  
Правда, анї ту Руснаци нє винїмка од 
других народох, алє праве прето же нас 
єст тельо мало декларованих у Горватскей, 
лєм 1 936, маме ище чежши задаток як 
там дзе дакого єст по 100-200 тисячи.  
Руснаци у Горватскей на роботох за руску 
националну заєднїцу маю три професйно 
заняти особи. У Союзу Русинох РГ то сек-
ретар, у ради Вуковарско-сримскей жупаниї 
секретарка, а при Представительови рускей 
националней меншини Городу Заґребу, сек-
ретарка занята на пол роботного часу. 
Же би ше єдну националну заєднїцу пре-
познавало у явносци, треба вельо укладац 
на рижних подручох. У нєшкайши час, 
кед просеково популацию рускей нацио-
налней заєднїци можеме учишлїц ґу стред-
нїм лєбо и старшим роком, нє лєгко найсц 
ентузиястох хтори порихтани уложиц свой 
час, пенєж, а часто прецерпиц и пригварки 
у фамелиї лєм же би ше култура и скарб 
єдней националней заєднїци отримал за 
будучносц, часто нє дефиноване чию. 
Прето таки особи потребне ище баржей 
наградзиц, потримац их и вше повторйовац 
подзекованє.  
Щесце нашо же маме валали у хторих кул-
турно-уметнїцки дружтва уж децениями 
робя у континуитету, же ше вше найдзе 
гевтот хтори шицко навалї на „власни хри-
бет“ и цага гевтого хтори нє санує свой 
час и нє завиши од каждей куни. 
Младши звикли же ше за шицко муши за-
плациц. Чи вони плаца кед жадаю дацо 
научиц лєбо ше им плаци кед уча других. 
Часто, озда праве прето же их ми старши 
„гонїме“ же би ше уключели до рижних 
наших дружтвох, младежски бунт зна одбиц 
участвовац у таких активносцох. И нє 
прето же би вони то нє любели, алє часто 
прето же ше старши „трепу до истого 

кола“ з нїма. Гваря дзепоєдни, треба им 
дац „дихац“, треба их пущиц най витворя 
свойо идеї, алє... Ту приходзи вичнє АЛЄ. 
Як нєдавно гварела наша реноменована 
композиторка, треба знац порядок стварох, 
треба почитовац цо старши зробели и знац 
„шора“. Праве тото „знац шора“ часто у 
нєшкайши час нє ма нїяке значенє. Нажаль, 
випатра же вецей нє знаме анї цо значи 
почитованє старших, анї чесц же вам дахто 
дал довириє и предложел вас же бисце 
водзели даяке културно-уметнїцке дружтво, 
лєбо вам дал можлївосц же бисце писали 
за даяки часопис. 
Почитовац и припознац тото цо старши 
зробели тиж уж покус „вишло з моди“, а 
за тото праве ми, терашнї „старши“, вино-
вати. Кеди зме младшим приповедали лєбо 
даґдзе написали цо шицко за наш народ, 
лєбо вообще, зробели дїдове лєбо оцове 
тих „младих“? Чи знаю нашо млади кельо 
докторох наукох маю Руснаци у Горватскей 
лєбо кельо их єст вєдно з нашима з Вой-
водини? Чи споминаме цо шицко написали 
нашо писателє, публицисти? Чи дахто од 
младших зна цо шицко написал учитель 
Дюра Лїкар з Миклошевцох лєбо учителька 
Любица Фалц з Винковцох, лєбо Силво 
Ерделї з Петровцох, лєбо Владо Костелник 
з Вуковару? Чи знаме же єдну од найлєпших 
поетесох з нашого краю Агнету Бучко 
Папгаргаї, хтора народзена у Миклошевцох 
а жиє у Новим Садзе, ище вше можеме 
поволац на стретнуце и упознац ю з нашима 
младима? Чи знаме хто нам предсидателька 
Союзу Русинох Републики Горватскей?  
Векшина вироятно пове – кого то интере-
сує? Праве прето же велїх нє интересує, 
алє знаю повесц же их треба пременїц, 
ситуация така же ше млади одцудзую од 
руснацтва, а старши кельо лєм моцно три-
маю дєплови, маю вше слабши руки. Прето, 
роздумайме шицки вєдно цо нам треба 
зробиц же би язик, писмо и вира остали 
живи. 
Найлєгчейше повесц „требало би же бисце“ 
и вец ше обрациц, пойсц и нє зробиц нїч, 
а були сце праве поволани прето же сце 
млади, та як сце приповедали, ВАМ треба 
препущиц же бисце управяли. Алє випатра 
же нє кажди управитель роби на хасен 
свойого „подприємства“, алє праве про-
цивно, же би го заблацел и понїжел. 
Прето, будзме шицки осторожни при да-
ваню довирия гевтим хтори каждому з нас 
при першей нагоди заджобню нож до хриб-
та и ище ше буду скаржиц кед их препо-
знаце. Таки „мустри“ робя лєм за свой ха-
сен. 

ТРЕБАЛО БИ ЖЕ БИСЦЕ

Слово мацерово

Пише: 
Агнетка Костелник Балатинац

ШЕРЦО МОЙО 
 
Раз будзем вибрани, 
 
медзитим нє од тебе, 
 
алє од шерца твойого, 
 
пайташа мойого. 
 
  
 
А тебе сом уж вибрал, 
 
медзитим нє я, мила моя, 
 
алє шерцо мойо. 
 
  
 
Раз вибрани, вше вибрани 
 
и занавше злучени. 
 
  
 
     
         * * *  

НАШ ШВЕТ 

 
Наш швет цесни, мали 
 
и мали нашо поля, 
 
и жита єст мало. 
 
  
 
Алє я тот швет любим, 
 
любим красоту пред нами, 
 
а тоту красоту охранюйме 
 
бо вона плод нашей  
трапези. 
 
  
Нєт єй цо доложиц 
 
або ю украшиц, 
 
бо вона наша пиха, 
 
вона цошка найкрасше цо 
маме. 
 
  
Любиме го бо є наш, 
 
любиме го бо остава з нами, 
 
остава нашим дзецом 
 
най го любя и чуваю 
 
як цо то робиме и ми сами. 
 

 
Владимир Провчи

ВОЄНЕ ДЗЕЦИНСТВО

МЕДЗИНАРОДНА ПОДОБОВА КОЛОНИЯ НАЦИОНАЛНИХ 
МЕНШИНОХ ГОРВАТСКОГО ПРИМОРЯ

Бул то дзень кед птици 
престали лєциц, кед ше 
шлїмаки позацаговали 

до своїх хижкох. Дзень кед 
дзецинске бависко одразу за-
становене. Без слова и вель-
кого толокованя зли чародїє 
почали свою безконєчну ком-
бинаторику у хторей нє жа-
даш участвовац. 
Алє вибор якошик нє маш, 
бо хвилька у чаше занавше 
пременєна. Цо ше то случує? 
Чи дахто зна?  Полно єст за-
старни твари. Питаня єст пол-
но, лєм одвит єден: почала 
война.  
У тот час чишлєла сом лєм 
пейц роки живота. Зоз екс-
поненциялну швидкосцу сом 
ше зоз дньовей хижи нашла 
у змерку пиньвици. Даєдни 
твари познати. Даєдни нє. Нє 
сцигуєш анї подумац на до-
вчерашню нєприємносц хто-
ру ци виволовала тота зоз 
швичку ошвицена влажна 
простория. Ошмиху нєт нїґд-
зе. Голєм гевтого, нєщирого, 
украднутого. Ошмих дзецку 
дава ясни, змоцнєти сиґнал 
же шицко будзе у шоре. Цо 
сом вообще знала по тоту 

хвильку? Лєм гевто цо ми 
гуторели. Гевто цо нє гуто-
рели занавше остало зараб-
роване у вакуумским про-
сторе гевтого цо було вчера 
и ютре.  
Барз швидко и окреме нє-
чуйно сом започала живот 
под жему. Престала сом чиш-
лїц днї. Постали якошик исти. 
Напредок познати, допити и 
нєвесели. Украднуц дзецку 
ошмихи, охабиц му допитосц 
може буц понїжуюце. Скри-
ваюци ше як ранєта миша 
очи ми патрели миру до хриб-
та. З причину у тей полу-
цмоти пиньвици шнїєш буд-
ни. Бо, видзице, мриї вам 
нїхто нє може одняц. Шнїєш, 
мрияш о даяким лєпшим 
дню. О рану кед ше розбег-
нєм до своєй хижи, шеднєм 
на патос и будзем патриц на 
древени дзеври на хторих на-
лїпени мойо слички. Чекаю 
ме. Ту Сара Кей зоз амрелом. 
Можебуц кед бим и я мала 
амрел… гм, можебуц би ме 
вон нє видзел?  Гевтот хтори 
одлучує хто будзе шведок 
руйнованя животох на по-
верхносци жеми. Обрацам 

ше коло себе. Патрим свойо 
бависко хторе сом затрацела 
бо мам два єднаки. Тераз яко-
шик думам же аж и фора мац 
два єднаки бависка. 
Шицко погришне постава 
таке яке би требало буц. 
Шицко тото цо маш постава 
добре. А маш так кущичко. 
Даскельо конзерви єдзеня на 
дзень и матрац на жеми. Ве-
цей нє важне же ци спочатку 
було нєкомфорно и нєпри-
ємно. Аж и жима хтора це 
обнїма престава буц дацо цо 
це розжалосцує. Чувствовала 
сом ше охранєна у тей хвиль-
ки. Нє спадла ми анї власка 
з глави. А падали глави. Дру-
гим. Мушел ши буц щешлїви 
же то єдноставно нє ти. Тота 
часц була собласно лєгчейша, 
научиш ше на ню.  
Медзитим, нїґда сом нє по-
хопела чи бим ше бала по-
лицийскей годзини и зави-
ваня сирени. То бул знак же 
даґдзе дахто дума на живот. 
Гевтот над жему, алє и гевтот 
под жему. Таки цалком єд-
наки, а цалком оголєни. Ми 
хтори зме под жему и гевти 
хтори горе бо  нє мали тото 

щесце.  
Живот цекол у таким своїм 
чудним цеку…  данями, тиж-
нями, мешацами. Ох, як сом 
лєм барз любела мрияц, ске-
кац до свойого швета. Бул 
то мой способ же бим им 
указала же ме таку крегку 
нє годни зламац. 
Заверам свойо пейцрочни очи 
и ясно видзим слику. Мамова 
тека зоз факултетских дньох. 
У рукох ми є. Кед досц моцно 
нє отворим очи бизовна сом 
же ми є и тераз у рукох. Мо-
жем ю дорушиц, можем вжац 
и пенкало и шмаґац по ма-
мовим рукопису. То мой знак 
же сом достаточно велька же 
бим похопела швет коло себе. 
Алє, як похопиц швет хтори 
це окружує? Теди го нє ро-
зумели анї одроснути, та як 
го вец я могла вообще похо-
пиц? Бо, нє була сом надосц 
мала же бим забула, а знова 
лєм нєдосц велька же бим 
похопела и голєм отрушинку 
прилапела. 

 
Панонска морнарка

У условийох пред початком 
войни у України, од 26. феб-
руара по 3. марец, отримана 
Подобова колония з учасцу 
дзевец малярох з України и 
єдного з Мадярскей, док з на-
шей жеми участвовали штве-
ро. 
Колония була догварена ище 
влонї, кед ше анї нє могло 
шнїц же ше у України зорве 

война. Маляре ше после ко-
лониї углавним затримали у 
Европи як вибеженци.  
При мальованю запах войни 
ше нє чувствовал и маляре 
дзечнє и з радосцу мальовали 
и уживали у чаривносци моря. 
Мальованє було зєдинєне з 
одпочивком, та за роботу були 
одпочинути и психично по-
рихтани. Робело ше у технїкох 

акрил и олєй на платну. З тех-
нїку олєй на платну було кус 
почежкосци бо ше малюнки 
помали сушели, та вистава 
тих роботох кус пожнєла.  
Роботна атмосфера була при-
ємна. У амбиєнту хижи „Руске 
обисце“ у Матульох було на-
досц красних мотивох, а и 
морйо дало свойо доприно-
шенє. 
Друженє малярох було на ви-
соким уровню бо ше углавним 
шицки познаю и нє було по-
чежкосци у комуникациї. 
Под час колониї Владимир 
Провчи отримал преподаванє 
на тему „Маляр у нєшкайшим 
чаше“. Цикаве було як ше ма-
ляр, як окремно чувствительна 
особа, може знайсц у нєш-
кайшим, швидким часу. Пре-
подаванє було добре прила-
пене и после нього ше розвила 
длугока дискусия. 
Роботи були барз замерковани 

и на виставох у „Ґалериїци“ 
Матулї и Городскей читальнї 
у Риєки, дзе були похвалєни 
як барз упишни, а маляре прег-
лашени за барз перспектив-
них. Дзекуєме им на шицким. 
Колонию софинансовали Со-
вит за национални меншини 
Влади РГ и Приморско-ґоран-
ска жупания. 

 
Владимир Провчи 

Заєднїцка фотоґрафия

Маляр зоз України

ТРОЙНЇСТА ПРОМОЦИЯ У ПЕТРОВЦОХ

Штварток, 12. мая, у 
дружтвеним доме Соколана 
у Петровцох, а у орґанизациї 
Дружтва Руснак, предста-
вени три нови кнїжки на рус-
ким язику, а то Правопис рус-
кого язика зоз правописним 
словнїком Михайла Фейси и 
Гелени Медєши, Мала исто-
рия Русинох Иванa Попа и 
Словнїк компютерскей тер-
минолоґиї Михайла Фейси. 
Госцох и присутних приви-
тал предсидатель Дружтва 
Руснак Мийо Шайтош, а 
кнїжки представели госци з 
Войводини, проф. др Ми-
хайло Фейса, автор и пред-
сидатель Рускей матки и 
Дюра Папуґа, подпредсида-
тель Шветовей ради Руси-

нох/Руснацох/Лемкох. У кул-
турней часци наступели пет-
ровски школяре котри ходза 
на наставу руского язка и 
култури, наймладши солис-
тки и обидва шпивацки 
ґрупи Дружтва Руснак.  

Промоцию провадзели 
петровски парох о. Влади-
мир Седлак, Звонко Костел-
ник, член Совиту за нацио-
нални меншини Републики 
Горватскей, Яким Ерделї, 
предсидатель Ради рускей 
националней меншини Ву-
коварско-сримскей жупаниї, 
Агнетка Балатинац, Предста-
вителька рускей национал-
ней меншини Осєцко-ба-
раньскей жупаниї, Томислав 
Кетелеш, предсидатель Ради 

рускей националней мен-
шини Општини Боґдановци, 
як и учительки руского язка 
и култури Наталия Гнатко, 
Илона Грецешин и Лїляна 

Киш. Предвидзене число 
шицких трох кнїжкох 
швидко подзелєне.  

              
Наталия Гнатко

11. ВЕЧАР МАДЯРСКЕЙ КУЛТУРИ
У орґанизациї Мадяр-

ского КУД „Винковци“, а под 
покровительством Совиту за 
национални меншини РГ, 
всоботу, 11. юния, у Город-
ским театру „Йоза Ивакич“ 
у Винковцох, отримани 11. 
Вечар мадярскей култури. 
После привитних словох 
госцох и домашнїх, у култур-
ней програми наступели 

шейсц здруженя. З писню и 
танцом, попри домашнїх, ма-
дярску културу представели 
ище три дзецински фол-
клорни ґрупи з Билого Ма-
настиру, Вардарцу и Лас-
лова, як и солистка Тимеа 
Варґа. Зоз Петровцох насту-
пело Дружтво „Руснак“. Об-
лєчени до народного дзецин-
ского облєчива панонских 

Руснациох, наймладши його 
члени Дора Грецешин и Лу-
нафрея Тиркайла, та младша 
дзецинска шпивацко-танєчна 
ґрупа „Голубки“, хтора з ро-
боту започала прешлого 
року, предствели ше з рус-
кима народнима дзецин-

скима писнями и танцами, а 
порихтали их Ивона и Ната-
лия Гнатко. По законченю 
програми шицки учашнїки и 
нащивителє опрез театра за-
танцовали чардаш.  

              
Наталия Гнатко

проф. др Михайло Фейса, Натaлия Гнатко, Мийо Шайтоши, 
Дюра Папуґа

Младша дзецинска шпивацко-танєчна ґрупа Дружтва  
„Руснак“, „Голубки“ после наступу

Наймладши члени Дора и Лунаферя

НАЩИВА НА  
БИЦИҐЛИ 

Штварток, 2. юния, Дружтво „Руснак“ 
нащивел Якуб Степаниук, польски сту-
дент на универзитету у Ґрацу. Исти на  
Дружтво „Руснак“ послал имейл з тол-
кованьом же хвильково роби на кратшим 
виглєдованю o Руснацох як националней 
меншини у Славониї и Войводини, и 
замодлєл нас за кус шлєбодного часу 
же би з нашима членами побешедовал 
о нашим идентитету, о участвованю 
Руснацох у културним и явним живоце, 
o аспектох миґрациї и асимилациї, як 
и о вплїву войни у України. Так у про-
сториї Дружтва „Руснак“, Якуба при-
витали  предсидатель Дружтва Мийо 
Шайтош и секретарка Дружтва Наталия 
Гнатко, та з нїм побешедовали о шицким 
зоз свойого становиска. На концу бе-
шеди, домашнїм гварел же го Руснаци 
барз цикавя и пре особни причини бо 
є припаднїк и билорусийскей и укра-
їнскей меншини з востоку Польскей и 
обачел же язик Руснацох як и його дия-
лект маю вельке число подобних ви-
словох. На концу, домашнї му пожадали 
щесца и успиху у його виглєдованю и 
же би им послал роботу кед будзе 
готова, a вон свою драгу предлужел як 
цо и рушел з Ґрацу, на бициґли. 

 
                                                                        

Наталия Гнатко

Предсидатель Мийо Шайтош и 
секретарка Наталия Гнатко з госцом 
Якубом Степаниуком

ХI МЕДЗИНАРОДНИ БИЄНАЛЕ ЛЕМ-
КОВСКЕЙ/РУСИНСКЕЙ КУЛТУРИ

У Польскей, у месце 
Кринїца-Здрой, 20. и 21. 
мая, у  орґанизациї Сто-
варишеня Лемкох, отри-
мани ХI Медзинародни 
Биєнале лемковскей/ру-
синскей култури, на кот-
рим ше после штирох ро-
кох ознова стретли 
Русини зоз осем держа-
вох. У рамикох култур-
ней програми Биєнала 
отримани и три кон-
церти, пияток два, а всо-
боту єден. Под час отри-
мованя концертох 
представели ше фол-
клорни ансамбли и со-
листи зоз Польскей, Сло-
вацкей, Румуниї, 
Горватскей и України. 
Спред орґанизатора, 
шицких привитали пред-
сидатель Андрей Копча и 
проф. др Олена Дуц-Фай-
фер, а Биєнале отворел 
Штефан Лявинец, пред-
сидатель Шветовей Ради 
Русинох/Руснацох/Лем-
кох. Як то уж постала 
традиция, на початку 
Биєнала додзелєни два 
визначни награди. Златни 
криж заслуги од предси-
дателя Польскей, за длу-
горочну културну дїял-
носц у русинским руху, 
додзелєни Петрови Тро-
хановскому з Польскей. 
За лауреата награди Ва-
силя Турока-Гетєша за 
2022. рок преглашени 
Дюра Папуґа зоз Рускей 
матки (Сербия), а за лау-
реата националней на-
гради з меном Ивана Ма-
найли Про арте 
Рутенорум преглашени 
Штефан Телеп зоз По-
льскей.  

Пияток, на вечаршим 
концерту наступело 
Дружтво Руснак, здру-
женє Руснацох зоз Репуб-

лики Горватскей. З рус-
кима народнима пис-
нями, а у провадзеню 
власного оркестра, пред-
ставели ше солисти Ма-
тей Бурчак, Антонио Не-
дич, шестри Вероника и 
Луция Маркович, и 
старша шпивацка ґрупа. 
Матея Шовш, Далия 
Лойдл-Джуджар и Ґаб-
риел Гарди виведли 
драмску етно-сличку Ви-
шивани ручнїки. Оркес-
тер увежбал Иван Лїкар, 
а шпивачох и рецитато-
рох Наталия Гнатко.  

Понеже ше того року 
означує 90-рочнїца од на-
родзеня рускей поетеси, 
сновательки и першей 
предсидательки Дружтва 
Руснак, Любици Сеґеди-
Фалц, котра го праве у 
Кринїци уведла до член-
ства Шветового конґреса 
РРЛ и котра у Кринїци 
2006. року преглашена за 
лауреата Награди Алек-
сандра Духновича, Лї-
ляна Киш и Наталия 
Гнатко пречитали єй 
писнї Мойо коренї и У 
старим краю. 

Под час цалого Биє-
нала нащивителє мали 
нагоду опатриц виставу 

русинских малярох Кар-
патского ареалу и долнїх 
жемох, на котрей, на 
други завод виложени и 
малюнки Ружици Киш 
зоз Републики Горват-
скей.  

У рамикох Биєнала 
одбула ше и роботна часц 
програми. Пияток отри-
мане зашеданє Шветовей 
ради Русинох/Русна-
цох/Лемкох, на котрей 
були присутни шицки 
члени, з тим же член 
Шветовей ради зоз Си-
верней Америки заше-
данє провадзел прейґ 
Зуму, а всоботу отримана 
схадзка Конґресней ко-
мисиї за културу. Зоз 
шпивацку ґрупу и оркес-
тром Дружтва Руснак, на 
Биєналу були предсида-
тель Дружтва Руснак 
Мийо Шайтош, секре-
тарка Наталия Гнатко и 
Лїляна Киш як член. Од-
ход на Медзинародни 
Биєнале реализовани з 
финансийну потримовку 
Совиту за национални 
меншини Републики Гор-
ватскей.  

                  
Наталия Гнатко

Дружтво Руснак зоз Горватскей на ХI Медзинародним 
Биєналу лемковскей/русинскей култури у Кринїци-
Здрой 

У тим числу Новей думки тоту рубрику 
пошвецуєме рускому язиковому фахов-
цови и науковцови, алє и поетови, Ми-
колови М. Кочишови. 
 
     Познати линґвист и писатель Микола 
(Михала) Кочиш народзел ше 1. де-
цембра 1928. року у Дюрдьове, у ху-
добней фамелиї. Вчасне дзецинство 
препровадзел у родним валалє, а вец 
му родичи одходза до Нового Саду. У 
Новим Садзе будуци писатель закончує 
основну школу и штири класи нїзшей 
ґимназиї. 1945. року предлужує V и VI 
класу висшей ґимназиї и преходзи до 
III класи Учительскей школи у Зомборе, 
зоз котрей 1947. року виходзи як учи-
тель. 
      1951. року почал робиц як учитель 
у Бачким Добрим Полю. Ту робел нє-
полни школски рок и уж нового школ-
ского 1952./1953. року приходзи на ро-
боту до Коцура. У Коцуре ше женї зоз 
Марию Цапову, службенїцу. 
      Умар у 45. року живота, 16. априла 
1973. року и поховани є у Новим Садзе.  
 
Найкомлекснєйша литературна особа 
у дзецинскей поезиї то Микола М. Ко-
чиш. Кед би ше сцело залапиц шицку 
ширину його писньох, практично би 
ше мушели обявиц скоро шицки. Ирина 
Гарди-Ковачевич у „Антолоґиї дзецин-
скей поезиї” гвари же така розвитосц 
формох нє зазначена анї при єдному 
поетови анї опрез нього, анї з його ґе-
нерациї, а нє таки части анї познєйши 
поетове котрим би ше удало на най-
рижнороднєйши способ, а заш лєм на 
свой способ, шпивац. Факт же при 
писньох Миколи Кочиша найчежше 
вибрац цо писнї за дзеци, а цо за од-
роснути гутори о високей зложеносци 
його поезиї. Наприклад „Мацери при 
кудзелї” часто ше бере як писня за 
дзеци бо є розумлїва и єдноставна, и за 

младого читача, а котрей ше подполни 
значеня отвераю аж искусному читачови. 
Друга половка його поезиї то писнї 
котри по форми глєдаю вецей искуства 
и формалного предʼзнаня, а порука блїз-
ка дзецинскому уровню. Така писня 
„Додньом до дня” зоз змистом єдно-
ставна, алє у форми чежко розумлїва 
за дзеци.  
      „Подобне мож повесц и о його ме-
тафорох, поведзме тей о хмарки на 
верху тополї. Дзецко за чиї возрост 
стихи по своєй синтаксичней зложе-
носци очивисно написани, та су у своїм 
поверховим пасме лєгко прилаплїви, 
чежко годно повесц дацо вецей од опису 
збуваня. Но, и то школа поезиї за дзеци. 
У нєй вони науча же и поезия, як и 
жем, свойо драгоциносци скрива под 
велїма пасмами и до нїх лєм витирвали, 
цо сцу глїбоко копац, можу дойсц.”1 
       Микола М. Кочиш свою збирку 
писньох под назву „Дзелїме радосц и 
чежкосци” подзелєл на седем циклуси. 
Циклуси розпоредзени тим порядком 
и ноша тоти наслови: „Под шерцом 
чудни нємир”, „Рисунки з водовима 
печацами”, „Дзень при старей берби”, 
„Маме кеди”, „У нашим дворе”, „Ба-
виска” и „Розчитованя”. Зоз стихами 

под насловом „Вельки и мали” автор 
уводзи до швета своєй поезиї и виводзи 
го отамаль зоз писню  
 
 
Дзелїме радосц и чежкосци 

 
Чежко ци, мали мой товаришу, 

чежко... 
Нєт часу за безбрижни радосци и ога-

няня, 
з преподаваньох на ученє и з ученя на 

преподаваня! 
Чи це поцешим кед повем 

же и мнє нє лєгко! 
 

Вельки задатки ше на твойо плєца 
навалєли... 

Гваря: учиш ше жиц, учиш чежкосци 
звладовац, 

учиш за щесце у старших рокох... 
Думам: нє цалком так то, 

у моїх рокох роки ци нє даю зволь-
овац, 

а щесца... щесца и ми нє дожили 
кельо зме сцели... 

 
Повед бим: терху и радосц живота 
дзелїме я и ти на ровни часци. 

Ти учиш – и радуй ше и будз щешлїви 
тераз, бо дармо чекац други часи. 

Я робим – и глєдам радосц, находзим 
щесце 

у ридких капкох животней краси. 
 

Обидвоме зме одросли, 
обидвоме дзелїме тото цо живот дава, 

находзиме радосц и щесце 
у тим цо коло нас, цо робиме, 

бо за тих цо чекаю дарунок якиш 
радосци и щесца нє вистава.2 

 
 

порихтала: 
Андрея Маґоч, проф. 

 
 
 
 
 

1  Гарди-Ковачевич, Ирина, Антолоґия дзецинскей 
поезиї  Хмара на верху тополї, Руске слово, Нови 
Сад, 1990., 11. бок. 
 
2  Кочиш, Микола М., Дзелїме радосц и чежкосци, 
Руске слово, Нови Сад, 1972.,  83. бок.

Микола М. Кочиш

ДЗЕЦИНСКА ПОЕЗИЯ

ЗОЗ ДЗЕЦМИ КАЖДИ ДЗЕНЬ ПРИНОШИ ДАЦО НОВЕ

У Пордучней школи „Антуна Бауера“ у 
Петровцох стретли зме ше зоз учи-
тельку класней настави Андрею Иван 
Кризманич. Вона ту уж роками роби як 
учителька, а хвильково окончує и 
длужносц водителя Подручней школи. 
Цикаве тото же Андрея тиж так була и 
школярка у тей истей школи пред Оте-
чествену войну. 
 
*   Замодлєли зме нашу собешеднїцу 
же би нам гварела даскельо слова о 
себе. 
Я Андрея, мам 39 роки и жиєм у Пет-
ровцох. Мац сом дзешецрочному хлап-
цови Франови. Одата сом, а робим як 
учителька у Петровцох. Син Фран тиж 
так ходзи ту до школи, алє йому препо-
дава моя колеґиня, учителька Мирела 
Матиєвич. 
 
*  Дзе сце препровадзели свойо дзе-
цинство и яки Вам памятки на ньго? 
По дзевяти рок жила сом зоз родичами 
и шестру ту у Петровцох, дзе сом и за-
кончела першу и другу класу основней 
школи. Дзецинство ми було преполнєте 
зоз велїма краснима и радоснима по-
дїями. У гевтот час нє було мобителох 
и компютерох, та зме цали свой шлє-
бодни час препровадзовали у бависку 
вонка у рижних бавискох. 
Я ше якошик найволєла дружиц зоз 
хлапцами бо сом од шицких бавискох 
найволєла бавиц фодбал, пилькац ше и 
подобне. Бавиц ше зоз бабками и по-
добнима бависками за дзивчата цошка 

ме окреме нє прицаговало. Так у тот 
час пришол и 1991. рок кед ше мойо 
дзецинство нагло пременєло. Война 
претаргла найкасши хвильки мойого 
дзецинства. Теди зме були вигнати зоз 
власного обисца, а свойо дочасово 
змесценє нашли зме у Долнїм Ми-
хольцу. То єдно прекрасне место на 
горватско-мадярскей гранїци за хторе 
ме вяжу прекрасни здогадованя. 
 
*  Там сце предлужели и зоз школо-
ваньом... 
 Гей, там сом закончела основну школу 
и ґимназию. Гоч сом бановала за 
нашим домом, добре сом ше знашла у 
новим штредку за хтори ме вяжу 
красни памятки. 
После законченей школи єден час сом 
ше нє могла одлучиц медзи двома фа-
култетами. Єден бул за учительку клас-
ней настави, а други за наставнїцу 
математики. Дзекуюци совиту родичох 
и своєй старшей шестри, хтора у тот 
час закончовала факултет за учительку, 
и я одлучела пойсц по тей драги як и 
вона, и по нєшка сом нє побановала. 
Студирала сом за учительку у Осиєку, 
на Учительским факултету дзе сом и 
дипломовала 2010. року.  
 
*  Кеди сце почали робиц и чи ше 
здогадуєце своєй першей ґенерациї 
школярох? 
Такой после дипломованя достала сом 
роботу у своїм валалє, у Петовцох, дзе 

и по нєшка робим. Свою першу ґенера-
цию школярох барз добре паметам. 
Теди вони були треца класа, а нєшка су 
уж одроснути людзе, даєдни на факул-
тету, а даєдни уж и робя. Тиж так ше 
добре здогадуєм и своїх перших учи-
тельских дньох. Учела сом школярох, а 
вєдно зоз нїма и я ше учела. Початки 
вше були и буду чежки шицким. У тот 
час вельо ми помагала учителька мен-
торка Мелана Дюдярова, алє и други 
колеґинї.  
 
*  Хторей класи хвильково препода-
ваце и яки шицко обовязки маце у 
школи? 
У нєшкайши час мам другу класу. Як и 
кажда учителька, кажди дзень ше рих-
там за свойо годзини. Моя робота ше 
состої од вирабяня нових материялох 
за хаснованє на годзини, по виполньо-
ванє каждодньовей школскей докумен-
тациї. З оглядом же сом и водителька, 
одвичательна особа за школу у Петров-
цох, мам и додатково обовязки. Могла 
бим повесц же сом мост медзи нашу 
матичну школу у Вуковаре и нашу 
школу у Петровцох. За тераз шицко 
добре функционує. 
 
*  Замерковали зме же як Подручна 
школа Петровци маце барз активни 
фейсбук профил дзе ше можу провад-
зиц рижни активносци хтори маце у 
школи.  
Нашо учительки и школяре барз ак-

Роботнїки у просвити

У першей класи зоз учительку Кату Музичка у Петровцох

Андрея зоз пайташку Невену Ґенчич, 
професорку анґлийского язика

тивни на шицких подручох своєй ро-
боти, прето зме учителька Мирела и я 
пришли на идею направиц фейсбук бок 
нашей подручней школи, на хторим ше 
намагаме и другим указац голєм час-
точку того цо робиме. Дакеди треба 
вельо часу же би ше пририхтали и об-
робели материяли за обявйованє, пого-
тов кед ше роби о видео знїмкох. 
Щешлїви зме и радуєме ше каждому 
такому обявйованю. И надалєй ше буд-
земе намагац так робиц як и потераз. 
 
*  Як то робиц зоз дзецми и як було 
робиц онлайн? 
Зоз дзецми вше интересантне и кажди 
дзень приноши дацо нове. И вше кед 
подумам же ме вецей нї зоз чим нє 
можу нєсподзивац, вше ме прешвеча до 
процивного. Кажди учитель добре зна 
же анї єден дзень нє прейдзе точно так 
як го вон задумал. Часто ше може слу-
чиц же под час ришованя задатку зоз 
математики даєден школяр або шко-
лярка без причини почню бешедовац як 
им було зоз оцом на полю, або же 
стретли свойого пайташа ище зоз 
оводи. Алє, на тим ше нє закончує, бо 
кед єден школяр дацо пове, на тото ше 
надовяже други, треци... Углавним, 
барз крашнє и весело робиц зоз 
дзецми.  
Цо ше дотика онлайн настави, маме и 
тото искуство. Шицки зме ше обавали 
цо то видзе од того шицкого. Школяре 
початкових класох ище премалючки же 
би були самостойни. Могли сами кон-
тактовац и зробели свойо задатки прейґ 
рижних онлайн апликацийох, та прето 
найвекша часц терхи спадла на самих 
родичох. Же би то шицко крашнє и 
добре функционовало, мушели зме ше 
шицки вєдно знаходзиц на вшелїяки 
способи, як родичи и сами дзеци, та так 
и ми учителє. Можебуц на початку 

самим дзецом було интересантне бо нє 
мушели исц до школи, алє барз зме 
швидко шицки зрозумели же нїч нє 
може заменїц годзину на живо. Живе 
слово до оч поведзене нє може заменїц 
анї єдна апликация. Щешлїви зме же то 
уж за нами, алє и то нам єдно нове до-
жице.  
 
*  Чи под час вашей роботи у школи 
було даяки реформи, пременки, по-
чежкосци... 
Кед сом лєм почала робиц мали зме 
свою учительску библию, а то бул На-
ставни план и програма. Тераз то по 
горватски скрацено ҐИК лєбо Рочни 
виводзаци курикулум, дзе ше находзи 
цо маме посцигнуц за кажди предмет. 
Векши акцент ше дава на ришованє 
проблемох и критичне роздумованє, як 
и на розвиванє креативносци, прена-
ходзенє новох драгох. Дзекуюци вида-
вацим хижом нашо учебнїки, як и сами 
годзини достали вельо друкованого, а 
тиж так и диґиталного материялу зоз 
велїма можлївосцами, зоз чим годзини 
дзецом поставаю богатши и интересан-
тєйши. 
 
*  Яки Вам контакти зоз родичами 
школярох? 
Сотруднїцтво зоз родичами одличне. 
Гоч у школи маме точно одредзени час 
за даванє информацийох, алє кед по-
требне, часто знаме и по тим назначе-
ним часу комуниковац на векши хасен 
наших школярох. Медзисобно ше по-
магаме и стараме ше розумиц у рижних 
ситуацийох. 
 
*  Цо Вашо школяре найволя робиц? 
У класи мам три дзивчата и пейцох 
хлапцох, та зме ту як єдна мала фаме-
лия. Школяре досц живи, алє то им нє 
завадза же би точно и совисно окончо-

вали свойо задатки. Тиж так, нє заин-
тересовани су шицки за исте. У тей ґе-
нерациї векшину интересує 
математика, цо ме окреме радує, бо 
праве вона велїм школяром прави най-
вецей почежкосци. 
Кед нам ше случи же зме у учальнї и 
маме шлєбодного часу, вец дзивчата 
найчастейше рисую або дацо вирабяю, 
а хлапци углавним вибераю таки ба-
виска дзе ше можу рушац. Кед же нам 
хвиля дошлєбодзує знаме висц вонка 
до школского двора, дзе вец хлапци 
найволя бавиц фодбал, а дзивчата ви-
берю вецей файти вежбох и бависка 
хтори ше бавя на отвореним.  
 
*  Як препровадзуєце шлєбодни час? 
Маце даяки гоби? 
Векшину часу свойого дзецинства и 
своєй младосци препровадзела сом зоз 
пайташами на отвореним бо любим 
спорт. У основней школи найволєла 
сом бавиц фодбал, а у штреднєй школи 
кошарку. Як ми роки преходзели, вше 
сом якошик зменшовала тоти актив-
носци, гоч и нєшка любим пойсц зоз 
своїм сином Франом и супругом Маря-
ном на стадион бавиц фодбал. Любим 
ше рушац, та ше вец часто вожим на 
бициґли лєбо ше єдноставно пойдзем 
прешейтац. Тиж так любим и опатриц 
даяки добри филм.  
 
*  Дацо за конєц? 
Попри шицких почежкосцох и бриґох з 
якима ше можеме нєшка стретнуц и 
стретаме ше, сцела бим на концу пору-
чиц шицким читательом же би зоз каж-
дей ситуациї вицагли лєм найкрасше и 
найлєпше. Людзе, живот прекрасни, 
уживайце!                            
 

Лю. Гаргай 

Андрея Иван Кризманич Пририхтованє за приход першей класи Андрея зоз сином Франом и супругом 
Марияном

HARMONIJSKA STRUKTURA NEKIH RUSINSKIH PJESAMA (2)

U nastavku na prethodni članak, prikazat 
će se harmonijska struktura nekih rusinskih 
pjesama i analizirati. Postoji nekoliko 
načina na koji se svaka tradicijska pjesma 
može harmonizirati, no treba imati u vidu 
kako je harmoniziranje pjesme, odnosno 
biranje akorada koji prate pjesmu, jedan 
od važnih čimbenika tradicijske glazbe. 
Stoga će se ovdje u prvotnom prikazu 
nastojati izložiti raspored akorda koji 
pobliže opisuju rusinsku glazbu.

Ked ja pojdzem marširovac – Moguće 
je u drugom taktu odsvirati F-dur akord 
pa C7, a zatim u trećem ide A-dur, odnosno 
A7 kao opcija koja je prihvatljiva ovdje. 
No, ako je pjesma u molu, neka logika 
može nalagati kako nije nužno miješati 
akorde paralelnog F-dura (F i C) na samom 
početku pjesme u prvoj glazbenoj rečenici. 
Zatim je moguće u četvrtom taktu (u 
drugoj rečenici prvog dijela pjesme) odsvi-
rati g-mol, zatim g7 i C7 u petom taktu, a 
potom sa C7, logično završiti na F-duru u 
6. taktu. Ova opcija možda ne bi pripadala 
rusinskom duhu glazbe. A s druge strane, 
vrlo lijepo zvuči B-dur u drugoj rečenici 

prvog dijela (5. takt) kao naglasak jer 
melodija naglo skače pa ju skokom prati i 
prikladna naglašena harmonija. Također, 
može se odsvirati C-dur ili C7 na drugoj 
dobi 6. takta jer se on logično nalazi prije 
F-dura jer je C za kvartu niži od F. Ovdje 
nije stavljen taj C-dur jer se nastoji održati 
nepisano pravilo za ne prečesto mijenjanje 
harmonija u narodnoj glazbi.  Ova pjesma 

je karakteristična jer se na kraju prvog 
dijela i na kraju prvog završetka refrena 
nalazi dominantna harmonija za g-mol, 
D7. U osmom taktu je poslije kose crte 
stavljen F#, to znači da bas svira prohod 
F-F#-G, što vrlo lijepo zvuči, a prikladno 
je duhu glazbe. Ovakve harmonije mogu 
se vidjeti i npr. u pjesmi Ej mljinaru.

Javor – Ova se pjesma također može har-
monizirati na više načina, no prikazat će 
se ova verzija harmonije koja prikazuje 
harmonijsko kretanje u rusinskoj glazbi. 
Ono što je karakteristično za ovu pjesmu, 

a može se vidjeti i u drugim pjesmama  
raspored akorada mola i paralelnog mu 
dura. Često će prva velika glazbena rečenica 
u pjesmama biti popraćena molskim ako-
rdima, a zatim će druga velika glazbena 

rečenica biti dijelom u durskim akordima 
paralelnog dura, a potom će se pred kraj 
pjesme vratiti u prvotni mol. Takav sistem 
akorada može biti prisutan u mnogim 
rusinskim pjesmama: „Ša ja taka čarna“, 
„U lješiku pri valalje“, „Željenjeje žito“, 
„Hižočko stara“, „Šaljena ja bula“, „Vežnji 
zajdu“, „Pisnja rusnaka“, „Bili orgoni“ 
itd....   

Prikladno analiziranje harmonijskog jezika 
rusinske glazbe teško može stati na neko-
liko papira. Iako je za narodnu glazbu 
karakteristična ne prečesta promjena har-
monija, rusinske pjesme bogate su po har-
moniji. Pisane su u duru i u molu, a 
najčešće su u jednoj pjesmi prisutni akordi 
iz dura i paralelnog mu mola npr. d-F, e-
G itd... Glazba Rusina obogaćuje kulturu 
Slavenskog naroda, a također i svjetsku 
kulturnu baštinu.  

Ognjen Zdravković

Zlostavljanje među djecom 
dugo je poznat fenomen koji 
je tek 1970.-ih godina prepoz-
nat kao društveni problem. Sve 
se više počelo povezivati izlo-
ženost zlostavljanju s drugim 
psihičkim teškoćama kod žr-
tava zlostavljanja. Danas se 
zna da su dugoročne posljedice 
zlostavljanja psihički problemi 
poput depresije i anksioznosti 
te pokušaja suicida, a također 
može doći i do zlouporabe 
sredstava ovisnosti, kako u 
adolescenciji, tako i kasnije u 
životu. Najekstremnija poslje-
dica vršnjačkog zlostavljanja 
može biti smrt, što pokazuju 
vijesti iz medija o djeci koja 
su, motivirana ljutnjom i že-
ljom za osvetom vršnjacima, 
počinila veliku količinu nasilja 
(uključujući i oružane napade 
u školama). Vršnjačko zlostav-
ljanje može utjecati na svako 
dijete, uključujući djecu koja 
su i sama zlostavljači i onu 
koja su samo pasivni proma-
trači. Kako možemo pomoći 
djetetu koje je žrtva da se us-
pješno nosi s vršnjačkim zlo-
stavljanjem?  

Za početak važno je da ohra-
brite dijete da vam kaže ako 
trpi nešto u školi. Pažljivo slu-
šajte i ako priča o nečemu što 
vama nije toliko zanimljivo, 
npr. kad vam u detalje opisuje 
neku situaciju kad je drugo di-
jete izloženo zlostavljanju od 
strane vršnjaka. Djeci je lakše 
pričati o iskustvu drugih, a na 
temelju vašeg interesa i reak-
cija će procijeniti ima li smisla 
da vam ispriča i ono što se 
njemu osobno događa. Pružite 
mu podršku, ne ignorirajte to 
što vam dijete govori. Ignori-
ranjem šaljete poruku da je na-
silje normalno. Normalno je da 

se dijete osjeća povrijeđeno, 
tužno ili ljuto, nekad i osveto-
ljubivo. Njegove osjećaje prih-
vatite, no pazite da ne podržite 
dijete u agresivnim reakcijama 
zbog kojih bi moglo stradati 
još više. Djetetu objasnite da 
nasilnik često traži reakciju na 
nasilje i važno je da se dijete 
ne ponaša kao nasilnik (npr. da 
nanosi tjelesne povrede nasil-
niku). Važno je da ostanete 
smireni ako vaše dijete prizna 
da je žrtva vršnjačkog zlostav-
ljanja. Prije nego što krenete 
davati savjete djetetu što da 
učini, pitajte ga što je već uči-
nilo da prekine zlostavljanje te 
što misli da bi moglo učiniti. 
Tako ga potičete da razmisli o 
mogućnostima, a i vi ćete imati 
jasniju predodžbu. Cilj je da 
dijete razmisli i evenutalno 
samo djeluje prije nego što ro-
ditelji uskoče. Ohrabrite dijete 
da potraži pomoć od učitelja u 
školi, najprije od svog razred-
nika, a zatim i od stručne 
službe škole. Razgovarajte s 
djetetovim razrednikom i 
stručnom službom škole. Saz-
najte znaju li učitelji što se do-
gađa te kako oni vide situaciju. 
Ne čekajte, s čekanjem se zlo-
stavljanje najčešće pogoršava 
te će i učiteljima biti teže dje-
lovati. Također je bitno da po-
tražite stručnu pomoć psiho-
loga. Osim razgovora s 
roditeljima, djeci je potreban i 
razgovor s osobom koja naj-
bolje razumije simptome, po-
sljedice i načine svladavanja 
vršnjačkog nasilja.  

S djetetom razgovarajte o na-
činima kako se zaštititi od zlo-
stavljača. Postoje neke strate-
gije kojima možemo osnažiti 
djecu žrtve kako bi se osjećala 
manje bespomoćnom i već na 

samom početku zaustavila ne-
ugodne pokušaje vršnjaka. U 
nastavku je nekoliko savjeta: 

1. Dopustite svom djetetu da 
vam se povremeno suprostavi. 
Ako se uspije suprotstaviti 
vama, veće su šanse da će se 
suprotstaviti i nasilnom uče-
niku. 
 
2. Naučite dijete da koristi hu-
mor. Humor ublažava stres te 
može dati novi značaj situaciji 
u kojoj se žrtva nalazi. Situa-
cije u kojima je prikladno slo-
žiti se s napadačem, preuokvi-
riti njegovu izjavu ili 
komplimentirati ga mogu se 
primijeniti kroz humor bilo 
tako da se uzvrati šalom, bilo 
da se žrtva samo nasmije upu-
ćenoj primjedbi. To može čak 
i popratiti riječima: „To je baš 
smiješno. Stvarno si me nasmi-
jala!“ 
3. Potičite učenje socijalnih i 
komunikacijskih vještina, ako 
je potrebno potražite stručnu 
pomoć psihologa. 
4. Zapažajte pozitivne osobine, 
vrijednosti i sposobnosti vašeg 
djeteta i govorite mu ih. 
5. Izbjegavajte vrijeđanje i eti-
ketiranje vašeg djeteta ili dje-
teta koje je nasilno. 
6. Razgovarajte o tome kako 
odgovoriti na zlostavljanje. Na 
primjer: 
- Ne pokazuj da te zlostavljanje 
ljuti i uznemirava jer to „hrani“ 
zlostavljača. 
- Ne reagiraj, ignoriraj zlostav-
ljača, otiđi iz situacije. Ignori-
ranjem ostavljamo dojam da 
nas nije briga, a zbog toga na-

silnik može odustati od agre-
sivnog ponašanja. 
- Složi se sa zlostavljačem, 
kaži „Imaš pravo“, i otiđi. 
- Uvijek budi u grupi s drugom 
djecom, ne osamljuj se. 
- Ako trebaš bježati, uvijek 
bježi prema ljudima, a ne na 
osamu. 
- Ne ulazi ni u kakve razgovore 
sa zlostavljačem. 
7. Zajedno s djetetom možete 
smisliti i uvježbati različite 
reakcije: odlazak iz sukoba, za-
državanje u blizini („na oku”) 
učitelja ili brz odlazak po uči-
telja ako se nađe u problemu, 
odustajanje od druženja s na-
silnim djetetom i traženje no-
vih prijatelja, razni dovitljivi 
odgovori na zadirkivanje druge 
djece (npr. „Stvarno si ga sad 
spustio!“, „Već mi dugo vre-
mena nisi poklonio toliko paž-
nje“, „Hvala ti na mišljenju!“ i 
sl.). Ovakvi odgovori mogu 
napadača zateći nespremnog, 
on ne zna kako bi reagirao te 
može odustati od daljnjeg za-
dirkivanja. 

8. Proširite krug prijatelja i in-
terese svog djeteta uključiva-
njem u aktivnosti koje utječu 
na samopouzdanje i otpornost, 
kao što su gluma i ples, sport-
ske aktivnosti, borilačke vje-
štine i sl. U nekoj interesnoj 
skupini djeca se mogu osjećati 
prihvaćeno, vrijedno i samo-
pouzdano, a to iskustvo im 
može pomoći i u boljem sna-
laženju u razredu. 

Članak priredila:  
Helena Timko, mag.psych. 

KAKO POMOĆI DJETETU DA 
SE USPJEŠNO NOSI S  

VRŠNJAČKIM  
ZLOSTAVLJANJEM? – I. DIO

�  POLJOPRIVREDA - ПОЛЬОДЇЛСТВО 

После садзеня кукурици и слу-
нечнїку зявели ше и кус озбильнєйши 
дижджи, та припрали жем на польох. 

На польох дзе окончене вчас-
нєйше садзенє, слунєчнїку ше удало 
прейсц збите верхнє пасмо жеми док 
ище було мегке и влажнєйше. На польох 
дзе ше садзело даскельо днї пред диж-
джом приходзи до почежкосцох, бо слу-
нечїик у фази зиходзеня наишол на 

стварднуте верхнє пасмо жеми, та при-
шло до нєєднакого зиходзеня слунечнїку. 
Покля ше слунєчнїк трапел зоз тварду 
скору жеми, кукурица ше успишно ви-
борела бо ма иншаку ключку котра ма 
кончисту форму и лєгчейше виходзи 
на поверхносц.  

У векшини кукурицох защита 
од коровча окончена у фази по 3 лїс-
точка, бо ма найменши уплїв на куку-
рицу и нє застановює ю у єй розвою. 

Зоз параньом кукурици и слунечнїку 
розбива ше скора котра ше зявела после 
дижджох и знїщую ше коровча хтори 
ище остали. Найважнєйши задаток па-
раня превитровйованє поверхового па-
сма и чуванє влаги у глїбших пасмох 
жеми, бо ше зоз параньом претаргую 
капилари у жеми и зопера випарйованє 
води, те ше висушує лєм верхнє пасмо 
жеми. Препоручує ше перше паранє 
окончиц кус глїбше, 6-8 цм, док за 
друге плїтше коло 4 цм, бо корень уж 
лєпше розвити, те ше у кукурици идзе 
до другого параня кед ма од седем до 
дзевец лїсца. 

Того року на слунечнїку после 
длугокого часу зявела ше пламеняча. 
Без огляду хтори гибрид отпорни на 
ню, а хтори нє, бо зараза пришла зоз 
нашеньом, а зарази одвитовали влажни 

условия после садзеня. Защиту можлїве 
окончиц у случаю кед слунечнїк нє 

прероснул, тє. покля трактор може 
войсц до поля. На фотоґрафиї видно 
рошлїну хтора на самим початку розвою 
заражена и остала мала и жовта, а под 
лїсцом била. Хора рошлїна нє може 
дац урожай бо ма стерилни главки, за-
раза на дзепоєдних польох коло 10%, 
так же нє будзе вельо уплївовац на уро-
жай. 

Штредком юния започала жатва ярцох, 
урожаї меши як прешлого року прето 
же вяри бул сушни период кед жита и 
ярци требали бокориц, а сушни период 
нас потрафел и у фази налїваня зарна. 
Ярци зродзели од 3 до 3,7 тони по 
гольту, єст дзе зродзело и вецей, алє 
кед ше вицагнє просек, того року бидзе 
чежко преруциц 4 тони по гольту. 

Ярец того року посцигнул цену 
од коло 2 куни, док ше за жито ище нє 
знаю прави информациї.  

Пошвидко после жатви ярцу 
приходзи и жито, хторе того року тиж 
нє будзе давац анї рекордни урожаї, анї 
квалитету, бо би могло буц досц подлого 
зарна. З оглядом кельо каменєц того 
року направел чкоди по цалей Горват-
скей, воздлуж и попрейґа, маме щасца 
же нас каменєц лєм часточно залапел, 
та нє будзе мац велького уплїву на уро-
жай кукурици и слунечнїку, док у житох 
часточно єст чкоди, алє то мож занєдзбац 
з оглядом же як могло буц. Така то ин-
дустрия под отвореним нєбом, нашо 
же бизме одробели шицко цо можеме, 
а урожаї и квалитета буду таки якого 
будземе щесца.  

Антун Гарди

Припрана жем

Жатва

Кукурица под скору 

Защита од коровча Пламеняча слунечнїку

Паранє кукурици 

МОЦНИ ПОЗНИ ДИЖДЖИ ПРИПРАЛИ ЖЕМ  
У СЛУНЕЧНЇКУ И КУКУРИЦИ



Порозумиц живот єдного ва-
лала и його жительох нє так 
єдноставно. Ту на нашей 
сримскей и славонскей ров-
нїни кажди валал ма свойо 
особеносци котри творя 
його жителє и їх способ жи-
вота. Таки особеносци ма и 
наш руски валал Петровци. 

Як и у векшини валалох, 
штредок валалу место дзе 
ше одвиваю шицки сущни 
збуваня за заєдїцу, ту церква 
и єй активносци, култура, 
дутян, карчма, пошта, амбу-
ланта, шицки институциї по-
требни за живот валала. Ту 
жительом шицко доступне, 
алє заш лєм живот ше од-
вива и у других улїцох ва-
лала, гоч яки мали вони 
були, тераз можебуц менєй, 
бо половка хижох у валалє 
празни, алє у часох пред 60 
або 70 роками у каждим ку-
цику валала шицко варло од 
живота. Єдна з тих часцох 
Петровцох и наш Ґрабик, и 
його жителє. Главни улїци 

були вше якошик резерво-
вани за „богатши“ фамелиї, 
док ше штредня класа и фа-
мелиї зоз мало жеми пред 
Другу шветову войну насе-
льовали до побочних улїчкох 
як цо Ґрабик, Шорик, Дола, 
Подкучнїци. По Другей шве-
товей войни, кед землєдїл-
ству и статкарству кус 
рушело, а и велї почали 
робиц у фабрикох, таки роз-
порядок по маєтносци кус-
покус ше трацел. Часц 
валала, кед з напряму Вуко-
вару сцигнєце до центру ва-
лала и помедзи два церкви 
скруцице на лїво, вола ше 
Ґрабик. Ґрабик од часох з 
конца Другей шветовей 
войни и нєшка барз ше роз-
ликую, а о гевтим Ґрабику 
яки бул и о його тедишнїх 
жительох побешедовал сом 
зоз, так повесц, найстаршим 
Ґрабичаньом котри на Ґра-
бику народзени и на Ґрабику 
препровадзел уж лєм цо нє 
82 роки. То бачи Мирослав 
Дудаш Семанов. Бачи 
Мирчо, як го ми Петровчанє 
воламе, народзени 19. 8. 
1940. року на Ґрабику у Пет-
ровцох, од оца Кирила и ма-
цери Марї, у так повесц уж 
войновим року. По закон-
ченю войни, 1947. року, бачи 
Мирчо, теди як седемрочни 
хлапец руша до школи, до 1. 
класи.                      

Як ше здогадуєце тих 
часох?    

 Дзецинство нам було красне 
як и векшини дзецох на Ґра-
бику. Було нас вельо дзецох, 
та бависку нє було конца. У 
школи нас у класи було коло 
30, учели нас учительки 
Васка Зидарич и Вера Бесер-
минї, а були зме як и шицки 
дзеци нєпослухни и вивод-
зели зме вшелїяки гунцут-
ства, та зме часто и бити од 
учителькох були.                    
 
А як теди випатрал Ґра-
бик?                                                                             
 -  Нє було бетонски дражки 
анї асфалту, кед була диж-
джовна хвиля блата було 
кельо сцеш, а кед було сухо, 
праху було по цалей улїци. 
Мали зме и бару, там дзе би-
вали Саболово, та зме ше 
влєце купали, а вжиме зоз 
брадлох хтори були наскла-
дани коло бари на залядзену 
бару шлїзкали, а вечарами 
ше коло лампох шедзело бо 
електрики у валалє ище нє 
було.                                                                                                           

- Кеди сце до рукох вжали 
тамбурку?                                                                        

 - Там дзешка кед ми було 9 
або 10 роки вжал нас учи-
тель Штефан Гудак учиц 
грац, шицких хтори мали 
смисла за музику. Було нас 
вельо, бул ту и мой брат 
Йовґен, Яким Рускай, Йов-
ґен Тот, Провчи Янко, я грал 
приму. Хлапци грали, а 
дзвчата шпивали. Здогадуєм 

ше Оленки Пап (Сабадошо-
вей), Любки Дудаш, Любки 
Надь (Дороказийовей), а 
потим нас учиц превжал 
Владо Надь. Пошвидко, 
1950. року, основане кул-
турне дружтво, та зме вец и 
там грали.                                        

-  Оженєли сце ше зоз 
Ганчу Оросову Лацканьову 
зоз Миклошевцох и маце 
тройо дзеци.                                       

 -   Гей, сина Томислава, 
дзивку Наталию и сина 
Дюру. Цали свой роботни 
вик препровадзел сом як па-
раст, обрабял сом жем, три-
мал статок, ходзело ше на 
пияц... Справди ше вельо ро-
бело, алє тамбуру з рукох 
сом нє випущал, окреме док 
зме були млади. Влєце, веча-
рами под лїпами, позберали 
зме ше там дзе бивал бачи 
Владо Дудашов Семанов, 
або пред Сабола и часто ше 
заграло, шпивало, а боме и 
затанцовало. Векшина Сема-
нових були схопни музи-
чаре, так повесц шицки 
грали: Дюра Дудаш, Силво 
Дудаш, Владо Дудаш, 
Михал Дудаш, а вец ту ище 
и Миронь Надь, Емил Рус-
кай, хтори и барз крашнє 
шпивал. Семаново були па-
расти, алє мали и ремесло, 
були муляре.                                

Томислав Рац 

Моторка то превозне средство на два, 
а ридше на три колєса. Роботна часц 
моторки ше состої зоз рама зоз корма-
ньом и колєсами, а погонска часц най-
частейше бензинови мотор, винїмково 
електромотор. Перша моторка зоз мо-
тором зоз нукашнїм згорйованьом на-
правена у Штутґарту давного 1885. 
року. Перша моторка до наших крайох, 
точнєйше до Заґребу, сцигла 1902. року, 
а набавел ю Фердинанд Будицки, пионир 
автомобилизма, бициклизма и авияциї. 
Моторки ше меняли, а нєшка су розвити 
можебуц и до совершенства. Гевтих 
хтори их вожа нєшка у каждодньовей 
бешеди часто наволуєме „байкере“.  
По наменки моторка може буц спортска, 
теренска и за розвагу, а у нашим случаю 
на тей фотоґрафиї моторка виключно 
превозкове средство за одход на роботу. 

Кед людзе зоз валалох, та так и зоз 
Петровцох, почали робиц у фабрики 
„Борово“, требало пойсц даяк на роботу. 
Ишло ше вшелїяк, а найлєпше було 
гевтим хтори мали власну превозку. 
Так ше и бачи Дюра Раґайов зоз Пет-
ровцох на роботу роками вожел на 
своєй моторки.  
 
Под час писаня тих шорикох дознали 
зме же ше бачи Дюра праве преселєл 
до вичносци. Най тота фотоґрафия будзе 
ище єден спомин на ище єдного Руснака 
хтори свой хлєб зарабял чесно и вредно, 
и нє було му чежко вожиц ше на моторки 
зоз Петровцох до Борова и назад. А 
вон теди анї нє знал же бул „байкер“ 
свойого часу.  
 

Лю. Гаргай

�  PETROVCI KOJI NESTAJU - ПЕТРОВЦИ ХТОРИ НЄСТАВАЮ      STARE FOTOGRAFIJE - СТАРИ ФОТОҐРАФИЇ

ПЕТРОВСКИ ҐРАБИК И ҐРАБИЧАНЄ (I.)

„БАЙКЕР“ СВОЙОГО ЧАСУ

Дюра Раґаї на своєй моторки

Мирослав Дудаш у своїм  
доме на Ґрабику

�  MODA - МОДА 

Правило модней индустриї таке же 
кажда марка, кажди дизайнер ма предац 
гевто зоз чим ше представя на модней 
ревиї. Лоґичне, бо би анї єден нє пре-
жил кед би шил лєм нєпрактични 
шмати, окреме кед ше до огляду вежнє 
кельо ше часу и пенєжу утлуче до єдней 
ревиї. Правда така же шицки гевти би-
зарни фалати облєчива анї нє законча 
у бутикох и тарґовинских центрох. Та, 
чом ше вец указує облєчиво котре ше 
нє да ношиц и котре би, пове здрави 
розум, требало буц цалком нєпрофита-
билне? 

Перше мушиме знац же нє кажди ди-
зайнер бави тото бависко. Велька век-
шина анї  нє ма средства  порихтац 
модну ревию, а и велї од гевтих хтори 
маю, бавя на сиґурно и тримаю ше 
идейох за котри су прешвечени же ше 
предаю. Тоти модни марки очиглядно 
цилюю на широку публику. То конфек-
цийна мода. 
 
З другого боку стої висока мода. Чудни 
крої, нєпрактични и на випатрунок  нєу-
добни фалати облєчива хтори випатраю 
як кед би були зоз даякого филму на-
уковей фантастики лєбо зоз костими 
зоз театру. Кед то костим, чом ше зявює 
на модней писти, а кед є мода, чом ше 
нє може ношиц? 
 
Мода и облєчиво нє вше иста ствар. 
Кед би то було так и кед бизме патрели 
лєм на практричносц, вец бизме шицки 
на роботу, на свадзби або на рандеву 
ишли у тренеркох и патикох. Заш лєм, 

моду одредзує дружтво и кажди раз кед 
ше облєкаме, облєкаме ше за других – 
бо зоз облєчивом цошка маме повесц – 
чи зме богати, чи худобни, чи идземе 
робиц, чи одпочиваме, чи зме конзер-
вативни, чи бунтовни. Тиж так, дизай-
нере хтори цошка маю за повесц моду 
претворюю до уметносци. Велї од нїх 
ше виражую так же зоз шматох правя 
прави уметнїцки дїла хтори ше можу 
поровнац зоз гевтима у музейох. Як цо 
даєдни скулптури и слики превельки за 
хижу, так и даєдни шмати нє задумани 
за ношенє. 

За приклад вежнїме японску дизай-
нерку Реи Кавакубо: кед задумала тоту 
шмату, на розуме єй нє бул обични фа-
лат облєчива. Вона нам понука скул-
птуру хтора як материял хаснує платно 
и чловеково цело. Тото нє лєм чудна 
шмата, алє модерна интерпретация Ве-
нери зоз Вилендорфу, єдного од най-
старших и найпознатших уметнїцких 
дїлох. Як цо права Венера приказує „со-
вершене“ женске цело, так Кавакубо 
зоз свою шмату дава коментар же ище 

и нєшка, вецей як 20 000 роки по-
знєйше, кажде себе дава за право по-
весц як би єдна жена або хлоп мали ви-
патрац. 
 
З другима словами, на модну ревию 
хтора понука нєпрактични шмати треба 
ше патриц як на уметнїцку виставу. 
Модни ревиї тирваю кратко и велї их 
нє маю нагоду нащивиц, та ше вше 
медзи поволанима находза и новинаре 
хтори знаю „цо поета сцел повесц“ зоз 
шматами. 
 
Друга, вироятно кус нєяснєша причина 
прецо ше на ревийох находза фалати 
облєчива котри ше нє мож ношиц праве 
прето же вони анї нє задумани же би 
ше предали, алє публики даваю тему, 
атмосферу и уметнїцку позадину ко-
лекциї.  Таки шмати справди прейґ-
мирна верзия гевтого цо ше найдзе у 
бутику. Гевто цо ту важне то материяли, 
технїки и способ скраваня. Гевто цо 
увидзиме на такей ревиї будзе далєко 
єдноставнєйше кед же войдземе до ду-
тяну, алє тиж так идейно нє будзе да-
лєко од гевтого цо зме видзели.  Гевто 
цо зме видзели на ревиї облєкол би тот 
хто люби ношиц тоту марку кед би по-
шалєл – або кед би го нє було ганьба.  

На концу, велї таки фалати облєчива 
часто похасную  як инспирация другим 
уметнїком и дизайнером. На єден спо-
соб, кладзе ше основа за будуци тренди 
котри за даскельо роки сиґурно виплї-
ваю на улїчкох, лєм кед ше даскелї 
шмели одважа облєчиц их бо сцу по-
весц цошка нове. 

Давид Морган

ТА, ХТО БИ ТО ОБЛЄКОЛ? 

ЦО ТО ВИСОКА МОДА, А ЦО КОНФЕКЦИЯ

Младу, нє барз 
грубу бундавку очис-
циме од лупи, одрежеме 
конци и зоз ложку вис-
тругаме маґочки. Таку 
бундавку наполнїме з 
млєтим месом хторе по-
рихтане як за сарму, на 

ню налєєме води и увариме. На єдней варешки масци по-
пражиме єдну на дробно пошекану цибульку. Кед ци-
булька мегка, до нєй положиме добру варешку муки, та 
кед ше мука кус попражи, додаме на дробно нашеканого 
копрового лїсца. Запражку даскельо раз премишаме и уси-
пеме ю на бундавку. Кед шицко добре превре, сцагнєме з 
огня и кус пооцтуєме. Кед єдзенє кладземе на стол, бун-
давку порежеме на колєчка и посипеме зоз шметанку. 

 
Марияна Джуджар 

ПОЛНЄТИ БУНДАВКИ

Od našeg zadnjeg broja 
puno se toga dogodilo, ali ono 
što je svakako najbitnije za na-
pomenuti to je da je NK Rusin 
došao do željenog naslova pr-
vaka u ovoj sezoni. Nastavili 
smo jako kako smo i krenuli u 
drugi dio natjecanja i rasli smo 
svi skupa, kako na terenu tako 
i izvan njega kao ekipa što je 
jako bitno u svakom sportu. 
Protivnici nisu imali rješenja 
za hitronogog Ždinjaka kao ni 
za Šarčevića koji je sve svoje 
šanse realizirao takvom lako-
ćom da je to bilo divota za gle-
dat. Od zadnjeg broja kada 
smo vas izvještavali pa do 
kraja prvenstva, Rusin je 
došao do sedam visokih pob-
jeda i jednog neodlučenog re-
zultata protiv NK Mohova, 
kada smo već matematički osi-
gurali prvo mjesto. Jedini 
poraz u ovoj godini došao je u, 
možemo to slobodno reći, 
utakmici sezone u kupu gdje 
smo ugostili HNK Vukovar 
1991 na domaćem terenu. Ta 
utakmica brojala je preko 300 
gledatelja u Mikluševcima koji 
su gledali kako njihovi igrači u 
40. minuti vode puno jačeg 

protivnika s čak 3 : 0. Ipak do 
kraja poluvremena primili smo 
gol za 3 : 1 i ostali s igračem 
manje što će se u konačnici 
pokazati kao nedovoljna pred-
nost jer su gosti uspjeli preo-
krenuti susret u svoju korist i 
pobjediti s 3 : 5. Nismo žalili 
previše zbog poraza jer smo 
znali da smo igrali protiv jedne 
odlične momčadi i zadali im 
velike probleme na putu do te 
pobjede. Na kraju prvenstva 
ostavili smo pratitelje na 13 
bodova iza nas, a imali smo i 
najboljeg strijelca Šarčevića s 
27 postignutih pogodaka u 11 

utakmica. Poslije zadnjeg su-
sreta bila je fešta koju su igrači 
Rusina zaslužili po svemu pri-
kazanom u cijeloj sezoni. 
Treba tu svakako spomenuti, 
osim igrača, i trenera Baketu 
koji je svojim velikim nogo-
metnim iskustvom sigurno po-
mogao da Rusin dođe do 
prvog mjesta. Isto tako, mo-
ramo pohvaliti našeg predsjed-
nika Sabadoša i sve ljude koji 
su u bilo kojem smislu pomo-
gli oko terena koji je uvijek bio 
besprijekoran, organiziranju 
utakmica, večera i najsitnijih 
detalja koje mnogi ne vide. 

Navijači su također bili za 
svaku pohvalu jer su nas pratili 
u svakoj našoj utakmici i na 
tome im hvala. Kao što vidite, 
svi smo mi skupa bili jedna 
složna vojska u žutom i na-
damo se da ćemo u idućoj se-
zoni ostati na broju kako bi 
ostvarili što bolji rezultat i u 2. 
žnl. U idućem broju izveštavat 
ćemo vas o pripremi igrača 
Rusina za sljedeću sezonu kao 
i o prinovama u prijelaznom 
roku. 

 
Hrvoje Zagorac 

Вимишаме 25 
деки масла, ґу ньому 
додаме 6 жовчки и 6 
ложки цукру и шицко 
ище раз добре вими-
шаме. Додаме 28 
деки муки, шнїг зоз 6 
бильчкох, подзелїме 
цесто на два часци. 
Перше цесто розже-
нєме цо ценше и по-

ложиме до тепши. Прейґ цеста положиме єдну килу 
нащикани вишнї. Вишнї посипеме з презлами, цукром и 
мелким по смаку. На вишнї положиме друге цесто, упечеме, 
горуце порежеме и посипеме з мелким цукром хторому зме 
додали ванилию. 

 
Марияна Джуджар

ПИТА З ВИШНЯМИ

NK RUSIN PRVAK U OVOJ SEZONI




